
4  Actualidade

A Eurocidade Tui-Valença bota a andar mentres a que 
conforman Chaves e Verín inaugura a súa sede admi-
nistrativa na que alberga a fiestra electrónica.

10  Entrevista a Elena Muñoz Fonteriz 
A conselleira de Facenda da Xunta de Galicia valora a 
contribución da UE na integración económica e política 
da nosa comunidade no espazo europeo.

16  Emprendemento con selo europeo
Repasamos a evolución de tres empresas galegas cuxa 
orixe e desenvolvemento están estreitamente relaciona-
dos coas achegas que recibiron da Unión.

22  A forza do cooperativismo

O Fondo Social Europeo financia gran parte da rede 
Eusumo, que fomenta unha vía alternativa para promo-
ver o emprego.

25 Feder Innterconecta

As empresas do sector TIC poden aproveitarse dunha 
oportunidade de acceder a cartos para realizar activi-
dades de I+D+i.

26  Unha vía que reduce espazo e tempo

A variante de Outes acurta as distancias entre Muros e 
Noia e achega unha bisbarra con máis de 30.000 habi-
tantes a Santiago de Compostela

28  A recuperación dunha raza 100% galega

A Asociación de Criadores de Gando Porcino Celta co-
mercializa un alimento cuxa demanda medra non só no 
territorio galego, senón máis alá das nosas fronteiras.

32  Granxas ecolóxicas para a dinamización agraria

O Grupo de Desenvolvemento Rural 16 potencia proxec-
tos como unha granxa de ovos ecolóxicos, os embuti-
dos de poldro ou unha planta de produción hortícola.

34  Máis emprego no concello do Porriño
O obradoiro de emprego Val de Louriña III forma profe-
sionais en traballos relacionados coa atención ás per-
soas, á xardinaría ou á carpintaría.

36  Competitividade no sector das enerxías renovables
O programa ER Innova pon en marcha unha experiencia 
piloto de implantación das TIC nun cento de pemes 
galegas.

38  Tecnoloxía galega para o mobiliario intelixente
A compañía ourensá Cosman saca ao mercado un inno-
vador catálogo de mobles deseñados grazas ao Fondo 
Tecnolóxico da Unión Europea.

40  A ruta cara á cohesión

Unha evolución do traxecto percorrido desde o 9 de 
maio de 1950 cara á harmonización dunha Europa co-
munitaria.

44  Opinión

Aurora Patiño, xefa de servizo na DX de Planificación e 
Fondos da Consellería de Facenda, escribe sobre a pre-
sentación de resultados na política de cohesión.

46 Pais e nais de Europa

Paul Henri Spaak, coñecido como Míster Europa, estivo 
na orixe da Comunidade Económica Europea. Despois 
presidiu a OTAN.

O programa europeo WINETech impulsa a innovación 
e transferencia tecnolóxica –en todas as fases do pro-
ceso de elaboración do viño– para tratar de cubrir as 
principais necesidades deste sector.

No programa, rematado en decembro, foron identifi-
cados e catalogados 264 investigadores con capaci-
dade para lles dar solución ás necesidades do sector 
vitivinícola, dos cales 23 se atopan en Galicia. Como 
resultado da identificación de necesidades de I+D+i 
e dos servizos tecnolóxicos ofrecidos por WINETech, 
identificáronse 35 proxectos de I+D+i de interese 
para o sector vitivinícola nas 7 rexións implicadas.
 

En Galicia trabállase en liñas de investigación que 
tratan temáticas tan diversas como: o estudo da in-
fluencia dos solos na calidade final dos viños; apro-
veitamento de subprodutos de vinificación para o 
seu aproveitamento en viticultura; estudo das cuber-
tas vexetais e a súa influencia no manexo do viñedo; 
estudo dos enzimas nos procesos de vinificación; ou 
a innovación na xestión dos procesos para mellorar a 
calidade final dos viños.

O orzamento do programa foi de 1,6 millóns de 
euros, dos cales o 75% está financiado polo Fondo 
Europeo de Desenvolvemento Rexional (Feder).

O proxecto WINEtech identificou 23 investigadores que desde 
Galicia lles poden dar solución ás necesidades do sector vitivinícola

Novas instalacións e remodelación do porto do Vicedo

As instalacións deportivas do porto 
do Vicedo gañan prazas ao pasar 
de 72 a 136 tras a remodelación 
financiada pola Consellería de Me-
dio Rural e do Mar e os Fondos 
Feder que serviron para recolocar 
os embarcadoiros e ampliar o nú-
mero de amarres existentes.

Tamén se realizaron outras dúas 
actuacións suxeridas desde o pro-

pio sector pesqueiro da localida-
de. Así, executouse o dragado da 
dársena, o que permitiu obter un 
calado mínimo de dous metros en 
toda a superficie acuática, elimi-
nando as lombas submarinas que 
existían ata agora, e mellorar a súa 
operatividade. A operación de dra-
gado abrangueu unha área de dez 
mil metros cadrados. A outra ac-
tuación acometida no espazo por-

tuario foi a recolocación do dique 
que xa existía.

Igualmente, melloráronse varios es-
pazos destinados aos profesionais 
da pesca. Deste xeito, abriuse unha 
escaleira de formigón nova, solici-
tada no seu día pola confraría de 
pescadores, e instalouse tamén un 
guindastre que permitirá mobilizar 
os aparellos que usa o sector.

A fortaleza de Tovar será reacondicionada grazas aos fondos Feder 

As obras de consolidación e acondicionamento da 
fortaleza de Tovar, no lugar de Canedo en San Tomé 
de Lourenzá, na provincia de Lugo, terán un importe 
de adxudicación total de 211.601 euros que será co-
financiado no 70 % polo Fondo 
Europeo de Desenvolvemento 
Rexional no marco do programa 
operativo Feder Galicia 2007-
2013. 

Na obra recuperarase a cuberta 
principal, os lenzos serán repa-
rados, limparanse os muros e 

melloraranse a instalación eléctrica e mais a ilumina-
ción básica ademais de habilitar unha zona de apar-
cadoiro para os visitantes que se acheguen. 

A fortaleza, construída no ano 
1530, ten a consideración de 
Ben de Interese Cultural. O seu 
estado de conservación deter-
mina a necesidade de acome-
ter obras urxentes que impidan 
a deteriorización do monumen-
to e acondicionen os espazos 
para a súa visita e uso público.

A igrexa de Santiago, do Burgo, estrea a súa rehabilitación

A igrexa de Santiago do Burgo, do século XII, recu-
perou o seu papel monumental na parroquia culler-
dense. A actuación de rehabilitación do entorno do 
templo finalizou xusto antes da última Semana Santa 
logo da adecuación dun espazo para xogos infantís. O 
investimento ascendeu a uns 380.000 euros, que son 
cofinanciados entre o Fondo Europeo de Desenvolve-
mento Rexional (Feder) e as arcas municipais. Dado 
que os traballos afectan ás inmediacións dun elemen-
to catalogado pola Xunta, resultou necesario recibir a 
autorización da Dirección Xeral de Patrimonio. 

O obxectivo consistiu en efectuar un cambio integral 

do espazo coa finalidade de poñer en valor a igrexa e 
crear un entorno agradable para os veciños de todas 
as idades no centro do Burgo. Para isto efectuouse 
un tratamento tanto do adro como da zona próxima 
ao templo coa colocación de lousas de granito, en 
conxunción coas características da paisaxe galega. O 
cerre orixinal do adro mantense e limpouse e colo-
couse unha sela de granito para que poida ser utiliza-
do como banco corrido nas zonas máis baixas.

No lateral do adro paralelo á estrada que vai cara ao 
Temple, a AC-211, substituíuse a varanda existente 
por outra de platinas de aceiro galvanizado, cun des-
eño sinxelo que se adapta á redonda e facilita a visión 
da igrexa. O muro de formigón reparouse e recibiu un 
chapado de cachotaría. As zonas exteriores do muro 
foron eliminadas e creáronse terrapléns axardinados. 
En canto á rúa San Iago, paralela ao cerre orixinal e 
que funciona como vía de acceso ás vivendas poste-
riores, requiriu tamén un proceso de rehabilitación, 
partindo desde a súa pavimentación. A actuación 
continuou no espazo situado enfronte da igrexa, ao 
outro lado da estrada. Alí realizouse unha praza ele-
vada, con zonas duras con lastros e zonas verdes de 
descanso. A praza aberta fronte ao adro actuará de 
nexo de unión entre a igrexa e o conxunto de zonas 
verdes.

Intercambios de turismo náutico

A Eurocidade Tui-Valença tivo o pasado día 10 de 
febreiro a súa xornada de estrea oficial coa sinatu-
ra do protocolo de creación da entidade nun acto 
no que se precisaron contidos, desexos, obxectivos 
e esperanzas. Unha delas expresouna o alcalde de 
Tui, Moisés Rodríguez Pérez, quen cualificou esta 
iniciativa como “a aposta das corporacións muni-
cipais de Tui e Valença para aproveitar as opor-
tunidades, compartir servizos, promover sinerxías 
e unha auténtica cohesión entre os dous pobos” 
nestes tempos difíciles de crise social. O rexedor 
tudense reclamou “a modernización da liña férrea 
entre O Porto e Vigo” e precisou que a oficializa-
ción da Eurocidade se produce once meses des-
pois do acordo de irmandade entrambos os dous 
concellos fronteirizos, coincidindo co 125 aniver-
sario da antiga ponte internacional.

Jorge Salgueiro Mendes, presidente da Cámara 
Municipal de Valença do Minho, cualificou de his-
tórica esta xornada onde “se inicia un camiño que 
será longo” para o desenvolvemento da Eurocidade 
que “é un encontro de vontades dos seus 35.000 
habitantes”, con propósitos claros de “mellorar a 
calidade de vida dos eurocidadáns, seguindo os 
principios da Unión Europea”. Referiuse aos ser-
vizos que xa se comparten, como a piscina muni-
cipal de Valença e o Teatro Municipal de Tui, ade-
mais dos Bombeiros Voluntarios que serven nas 
dúas cidades. Asegurou que Valença e Tui “serán 
un exemplo para Europa, cun río e tres linguas”.

Entre outras medidas, a Eurocidade Tui-Valença 
do Minho suporá o recoñecemento aos seus resi-
dentes dun carné de eurocidadáns, a posibilidade 
de presentar proxectos conxuntos para acceder a 
fondos europeos, a creación de empresas privadas 
en ambas as dúas cidades que contribuirán ao 
crecemento económico e a un maior grao de in-
dustrialización dos seus produtos, e á cooperación 

A Eurocidade Tui-Valença bota a andar e xa traballa en proxectos 

conxuntos mentres a que conforman Chaves e Verín inaugura a súa 

sede administrativa na que se alberga a oficina electrónica

en materia de ciencia e tecnoloxía, co obxectivo 
de promover unha relación duradeira de traballo 
entre as respectivas comunidades científicas.

O director xeral de Relacións Exteriores e coa UE 
da Xunta de Galicia, Jesús Gamallo, apuntou que 
o executivo autonómico vai axudar á Eurocidade 
a captar fondos europeos en Bruxelas. Así, sa-
lientou durante unha intervención no Parlamen-
to de Galicia que unha das prioridades da Xunta 
durante a presidencia da comunidade de traballo 
Galicia-Norte de Portugal é adaptar a estrutura da 
comunidade ás dinámicas de crecemento nos dez 
próximos anos aprobadas pola Unión Europea, e 
así estar mellor preparados para o escenario orza-
mentario post-2013.

Gamallo resaltou que desde a Comunidade de Tra-
ballo Galicia-Norte de Portugal se está fomentan-
do  axudar ás propostas que xurdan para mellorar 
a cooperación transfronteiriza, como é o caso das 
Eurocidades, polo que é importante animar e im-
pulsar todos os proxectos que contribúan a cons-
truír esta cooperación de segunda xeración. 

Desde o Goberno galego, procurarase que a Euro-
rrexión sexa percibida pola cidadanía como un ins-
trumento útil e eficaz que mellora a calidade de 
vida e garante un futuro sustentable para as novas 
xeracións, o que implica o deseño e a implementa-
ción de fórmulas, métodos e medios para un diá-
logo permanente e creativo, non só institucional, 
senón tamén social e empresarial.

Durante os primeiros meses de 2012, a Eurocida-
de Tui-Valença presentou as súas potencialidades 
turísticas na Feira Internacional de Turismo (Fitur), 
con especial referencia ao conxunto patrimonial de 
ambas as dúas cidades fronteirizas, ao turismo de 
natureza do río Miño, á ecopista de Valença e ao 

Parque Natural Monte Aloia, á parte do atractivo 
da oferta comercial das dúas localidades. Ademais 
presentou esa oferta na Bolsa de Turismo de Lis-
boa.

Doutra banda, o presidente da Xunta de Galicia, 
Alberto Núñez Feijóo, e o secretario de Estado da 
Administração Local e Reforma Administrativa, 
Paulo Simões Júlio, presidiron na xornada do pa-
sado 13 de abril a inauguración da sede da Euro-
cidade Chaves-Verín, situada na antiga alfándega 
española de Feces de Abaixo (Verín).

Tras a recepción por parte dos rexedores de Cha-
ves e Verín, João Gonçalves Martins Batista e Juan 
Manuel Jiménez Morán, foi descuberta a placa 
inaugural “conmemorando un día histórico desta 
Eurorrexión, nun antigo espazo que noutrora se-
paraba países e que lles abriu as portas á inte-
gración, conciliación e cohesión social e territorial 
dos dous pobos”, segundo subliñou o alcalde de 
Verín. “A creación dun gabinete de apoio técnico, 
apertura dunha xanela ao mundo a través da plata-
forma de comunicación e páxina web, avance cara 
á creación dunha futura Agrupación Europea de 
Cooperación Territorial, desenvolvemento dunha 
zona franca social, servir de catalizador da dina-
mización económica, promoción de paquetes tu-
rísticos a través dunha oferta mineiro-termal, im-
pulsar unha fronteira comercial aberta, creación 
dun mapa turístico interactivo, axenda de even-
tos conxunta e a inauguración desta sede son os 
obxectivos iniciais amplos pola Eurocidade”, apun-
tou  Jiménez Morán, 

A reforma da sede da Eurocidade, que foi desen-
volvida pola Deputación de Ourense –dentro do 
proxecto ‘Eurocidade Chaves-Verín’, unha iniciativa 
do Programa Operativo de Cooperación Transfron-
teiriza España Portugal 2007-2013, que supuxo un 
investimento total de 1.333.578 euros, cofinancia-
do nun 75% por Feder–, permite que este edificio 
tamén albergue unha oficina de turismo, unha ofi-
cina de mocidade, un local de ensaio para grupos 
musicais dos dous concellos e a oficina electrónica 
da Eurocidade.

Un ambicioso plan estratéxico cofinanciado con Fondos Feder axuda as 
pemes do sector téxtil para que xeren vantaxes competitivas

Os fondos europeos apoian o sector téxtil galego para 
favorecer a súa mellora competitiva tanto nos mer-
cados nacionais coma internacionais, de cara a im-
pulsar o crecemento desta actividade. No desenvolve-
mento do “Plan Téxtil Moda Galicia-Visión 2020” e co 
obxectivo de continuar a cumprir con esta estratexia 
de apoio a un dos principais sectores da economía 
galega, a Xunta de Galicia adxudicou unha partida de 
preto de 750.000 euros para as empresas do sector, 
a través dunha liña de axudas centrada na interna-
cionalización desta actividade. Este plan estratéxico, 

destínase especialmente ás case 550 pemes do sector 
que lles dan emprego a preto de 13.000 persoas e que 
facturan algo máis de 1.000 millóns de euros anuais.

Esta liña de axudas, cofinanciadas polo Fondo Euro-
peo de Desenvolvemento Rexional (Feder) dentro do 
Programa operativo Feder Galicia 2007-2013, bene-
ficiará neste exercicio a 46 empresas con outros tan-
tos proxectos, un 28% máis que o ano anterior. Os 
obxectivos son os de incentivar o desenvolvemento de 
actuacións e das estratexias de difusión, promocionar 
e facilitar o acceso a mercados, xerar vantaxes compe-
titivas que incidan na proxección e no posicionamento 
das empresas galegas do sector téxtil-moda-confec-
ción nos mercados externos a Galicia, de carácter in-
ternacional. 

O Plan Téxtil Moda-Visión 2020 axuda as empresas a 
buscaren novas rutas e estableceren novas relacións 
comerciais que lles permitan aos emprendedores 
galegos distinguírense nos mercados internacionais, 
dotándose de novos instrumentos que fagan posible 
competir no mercado. O Goberno galego garante que 
co Plan se lles darán facilidades ás empresas tanto 
para circulante e para recualificar a desempregados, 
como para poñer en marcha novas empresas ou apro-
veitar a Eurorrexión para reforzar as vías de financia-
mento.

Unha nova depuradora daralle servizo a toda a cidade de Ourense

O Consello de Administración da 
Sociedade Estatal Aguas de las 
Cuencas del Norte deulle o visto e 
prace á licitación dun dos contra-
tos máis importantes e esperados 
para o desenvolvemento do sanea-
mento na cidade de Ourense: a 
nova estación depuradora de au-
gas residuais, que se espera que 
estea operativa no ano 2017. 

A redacción do proxecto e a execu-
ción das obras da nova depuradora 
supoñen un investimento por par-
te do Goberno de 53.587.159,58 
euros, dos cales o 70% serán 
achegados polo Fondo Europeo de 
Desenvolvemento Rexional, o 15% 
pola Xunta a través do organis-
mo autónomo Augas de Galicia e 
o resto polo Concello de Ourense 

financiado por AcuaNorte, que re-
cuperará esta parte do investimen-
to vía tarifas. As obras completan 
o sistema de depuración actual 
de Ourense mediante a prolonga-
ción dos colectores existentes e a 
construción dunha nova estación 
depuradora cun caudal medio de 
60.450 m3/día dotada de moder-
nos sistemas de depuración.

A Xunta comprometeu ao longo de 2011 actuacións cofinanciadas con 
482 millóns de euros de Fondos Feder e 92 de Fondo Social Europeo

A Xunta de Galicia comprometeu ao longo do exer-
cicio de 2011 actuacións cofinanciadas con Fondos 
Feder e Fondo Social Europeo (FSE) por importe de 
algo máis de 574 millóns de euros, segundo avanzou 
Javier Rodríguez Seijo, director xeral de Planificación 
e Fondos. Deste global, a meirande parte, máis de 
482 millóns de euros correspóndense con accións 
cofinanciadas con Fondos Feder, mentres que os res-
tantes case 92 millóns de euros, a actuacións nas 
que se investiron partidas do FSE.

O director xeral de Planificación e Fondos participou 
nunha reunión de seguimento en Aranjuez (Madrid) 
con representantes da Comisión Europea, onde pre-
sentou algunha das actuacións máis importantes le-
vadas a cabo con investimentos procedentes do Feder. 
Así, este fondo comunitario ten contribuído nos últi-
mos anos a mellorar a capacidade da administración 
impulsando o uso de novas tecnoloxías e desenvol-
vendo procedementos, co fin último de incrementar 
a eficiencia administrativa, mediante a redución de 
tempos nos procedementos administrativos e os cus-
tos derivados desta tramitación. 

Rodríguez Seijo asegurou que, cos últimos datos 
dispoñibles, o 100% dos órganos administrativos 
dispón de información en tempo real a través das 
súas páxinas web, o 92,9% de rexistro telemático, o 
78,3% permite o acceso electrónico aos expedientes 
administrativos e o 64,3% ten sinatura electrónica 
nos seus expedientes.

Outro dos sectores prioritarios dentro da política 
económica de Galicia é o pesqueiro, e máis concreta-
mente o da acuicultura que ocupa a máis de 25.000 
persoas de forma directa representando o 76% do 
total nacional. 

A contribución do Feder neste ámbito céntrase na 
mellora de infraestruturas destinadas a serviren de 
soporte a esta produción. Recentemente púxose en 
funcionamento a ampliación do porto de Cabo da 
Cruz (Boiro), na ría de Arousa, principal zona de pro-
dución de mexillón en Galicia, proporcionando unha 
superficie de 200.000 metros cadrados de abrigo 
para os buques da zona.

Por outra banda, dentro das aplicacións dos Feder, é 
de vital importancia o financiamento de infraestru-
turas que garantan un crecemento sustentable, polo 
que a Administración galega busca intervencións que 
permitan a recuperación ambiental de zonas de alto 
valor engadido. Como exemplo, este ano tense reha-
bilitado a marxe dereita do río Sil ao seu paso polos 
Peares (Ourense). 

Para a comunidade autónoma o turismo é outro sec-
tor estratéxico e, ante a tendencia que se observa de 
redución do número de viaxeiros e pernoctacións fai-
se necesario incentivar a oferta, polo que en 2011 se 
lanzou a campaña de promoción turística de Galicia 
a nivel nacional e mundial co slogan “Me guardas el 
secreto”, cofinanciada con Fondos Feder.

Licenciada en Ciencias Económicas 
pola Universidade de Vigo, na espe-
cialidade de Economía Pública, e 
integrante hai trece anos da Escala 
Superior de Finanzas da Xunta de 
Galicia, Elena Muñoz Fonteriz vén 
de estrearse como conselleira de 
Facenda tras pasar pola interven-
ción xeral da comunidade autóno-
ma. Desde este centro directivo e 
xestor da contabilidade pública de 
Galicia, Muñoz Fonteriz tivo a res-
ponsabilidade de dirixir o órgano 
de control interno da actividade 
económico-financeira de Galicia, 
os seus organismos autónomos e 
demais entidades dependentes. No 
exercicio destas funcións, realizou 
a fiscalización de todos os actos 
con contido económico, o control fi-
nanceiro permanente das entidades 
integrantes do sector público auto-
nómico, o das actuacións financia-
das con fondos da Unión Europea 
e o dos perceptores de subvencións 
públicas.

Cumpríronse 25 anos da entrada 
de España na Unión Europea, o que 
redundou nun indubidable progre-
so, pero que destacaría da achega 
comunitaria a Galicia?
Dende a incorporación de España á 
UE, Galicia terá recibido algo máis 
de 20.500 millóns de euros corren-
tes a finais do ano 2013, tendo en 
conta a estimación da programa-
ción financeira dos distintos perío-

“NECESITAMOS CONTINUAR 

PERCIBINDO CARTOS DOS FONDOS 

ESTRUTURAIS PARA AVANZAR”

 
ELENA MUÑOZ FONTERIZ
Conselleira de Facenda

ENTREVISTA

dos e fondos comunitarios, o que 
supón unha cantidade moi impor-
tante de recursos.

Despois de 25 anos, a implantación 
da política rexional supuxo para a 
nosa comunidade unha gran con-
tribución á creación de renda e ao 
desenvolvemento do noso propio 
potencial e reforzou a integración 
económica e política da nosa rexión 
no espazo europeo.

A aplicación das prioridades comu-
nitarias en Galicia fixo posible que 
mellorase a política de protección 
do medio ou a de igualdade de 
oportunidades, que se impulsase 
a construción de infraestruturas, o 
apoio ao tecido produtivo, a educa-
ción e a formación, que se incenti-
vase a innovación e que se desen-
volvesen o medio rural e o sector 
pesqueiro.

Tampouco podemos esquecer os 
efectos tan positivos que se conse-
guiron en materia de fomento do 
partenariado, mellora da capaci-
dade institucional no deseño e na 
aplicación das políticas públicas, 
na cultura do seguimento e na ava-
liación, transparencia e intercam-
bio de boas prácticas. Todos estes 
factores forman parte do sistema 
establecido e desenvolvéronse na 
nosa autonomía contribuíndo ao 
goberno en todos os niveis.

“A GALICIA QUE HOXE CO-

ÑECEMOS NON TERÍA SIDO 

POSIBLE SEN O PAPEL QUE 

NO SEU DESENVOLVEMENTO 

ECONÓMICO, SOCIAL, 

TERRITORIAL E INSTITUCIO-

NAL DESEMPEÑARON OS 

FONDOS EUROPEOS”

“ALGÚNS PROGRAMAS CO-

MUNITARIOS ADAPTÁRONSE 

CO FIN DE ADECUALOS Á 

SITUACIÓN DE CRISE E PARA 

APOIAR O SANEAMENTO DAS 

CONTAS PÚBLICAS”

“O NOSO ESFORZO NON SE 

DEBE CONCENTRAR SÓ NA 

OBTENCIÓN DE FONDOS E 

NO DESEÑO DOS PROGRA-

MAS OPERATIVOS. DEBEMOS 

INCIDIR NA EFICIENCIA NA 

XESTIÓN DESES RECURSOS”

Polo tanto, a Galicia que hoxe coñe-
cemos non tería sido posible sen o 
importante papel que no seu desen-
volvemento económico, social, terri-
torial e institucional desempeñaron 
os fondos europeos e as iniciativas 
comunitarias ao longo destas dúas 
últimas décadas e media.

De cara a finais de 2013 fálase 
de lograr unha aterraxe suave na 
percepción de fondos, e tamén 
das reticencias británicas, sobre a 
necesidade de que as rexións que 
deixan de ser Obxectivo Conver-
xencia, como Galicia, sigan reci-
bindo polo menos dous terzos dos 
fondos estruturais actuais. Cal é a 
súa opinión ao respecto desta si-
tuación?
A axuda estrutural comunitaria que 
recibirá Galicia a través do Feder, 
FSE e do Fondo de Cohesión no 
período 2007-2013 ascende a un 
importe superior a 4.300 millóns 
de euros, mentres que a axuda sec-

torial para o medio rural (FEADER) 
e a pesca (FEP) alcanzará un im-
porte en torno a 870 e 420 millóns 
de euros, respectivamente. Entre 
os Programas Operativos destaca 
o Programa Feder Galicia 07-13, 
cunha axuda de 2.191 millóns de 
euros.

Nos últimos períodos comunitarios, 
e especialmente dende o ano 2000, 
Galicia non só realizou infraestrutu-
ras de transporte evidentes, senón 
que potenciou as estruturas e ac-
tividades relacionadas con I+D+i, 
impulsando a rede de infraestru-
turas de I+D, establecendo novos 
mecanismos de transferencia de 
tecnoloxía, apoiando os servizos de 
innovación ás pemes e promoven-
do aqueles obxectivos relacionados 
coa mellora de competitividade do 
tecido empresarial, polo que cre-
mos que o asentamento destas li-
ñas estratéxicas supón unha base 
sólida que nos permite enfrontar-

nos ao futuro inmediato en mello-
res condicións.

Grazas a todo iso, a finais de 2013 
a nosa rexión seguirá avanzando na 
converxencia coa media europea 
a través do crecemento económi-
co sustentable e a creación dun 
ámbito favorable para dinamizar o 
mercado de traballo, polo que esta-
mos confiados en superar este reto 
sobre a base dunha axeitada pro-
gramación, unha priorización das 
estratexias de investimento e unha 
mellor eficacia e eficiencia da xes-
tión dos programas comunitarios.

Que papel desempeñou Galicia 
para intentar conseguir un trato 
transitorio na asignación da axuda 
estrutural comunitaria?
Galicia propúxolles ás autorida-
des da UE que a partir de 2013 
as rexións que saian do Obxectivo 
Converxencia por primeira vez se 
integren no grupo de “Rexións de 

ENTREVISTA Á CONSELLEIRA DE FACENDA

2009 de crear a rede CROWC (Con-
vergence Regions on the Way to 
Cohesión), integrada polas rexións 
europeas, converxencia que previ-
siblemente non se dea no próximo 
período para crear unha corrente 
favorable en conseguir un programa 
de apoio financeiro transitorio. Ta-
mén esta posición se defendeu ante 
o Comité das Rexións e se lle trans-

mitiu á Comisión Europea, a través 
da consulta pública do “Quinto In-
forme sobre cohesión económica, 
social e territorial: o futuro da polí-
tica de cohesión”.

A devandita proposta, apoiada ta-
mén pola Administración Xeral do 
Estado Español noutros foros na-
cionais e europeos, está en fase de 
análise pola Comisión Europea a 
través do debate actual da versión 
inicial do Regulamento Xeral sobre 
os Fondos do Marco Estratéxico 
Común 2014-2020 e dos demais 
regulamentos específicos de cada 
Fondo. Prevemos que a súa resolu-
ción será favorable para os nosos 
intereses e se coñecerá ao longo 
deste ano coa aprobación dos regu-
lamentos definitivos.

A perda de fondos é sinónimo de 
que houbo un avance socioeconó-
mico na rexión, pero ten Galicia 
necesidades importantes que cu-
brir que requiren, polo tanto, da 
achega comunitaria?
É evidente que a nosa comunida-
de mellorou a súa riqueza desde o 
momento en que España pasou a 
formar parte da UE. Por entón os 
niveis de PIB per cápita galegos si-
tuábanse no 59% da media da UE-
12, mentres que agora estamos no 
91,1% respecto da media da UE-
27. Aínda non se alcanzou o nivel 
medio comunitario, pero a política 
rexional europea está ao servizo 
deste grande obxectivo.

Neste sentido, unha vez realizado 
a finais do actual período un forte 
investimento comunitario en infra-
estruturas de transporte, necesita-
mos seguir contando cunha parte 
selectiva dos fondos estruturais, xa 
que nos ofrece a oportunidade para 
avanzar e progresar no crecemento 
intelixente no marco da Estratexia 
Europa 2020. Non debemos esque-
cer que estes mecanismos de cohe-

transición” e sigan recibindo unha 
axuda axeitada e transitoria para 
non interromper o esforzo investi-
dor e de converxencia coa media 
comunitaria, cifrada en torno ao 
66% do importe dos Fondos estru-
turais actuais.

Neste sentido, a nosa comunida-
de autónoma tomou a iniciativa en 



“NO PROGRAMA OPERATIVO 

FEDER GALICIA 07-13 

CAMBIOUSE A TAXA DE 

COFINANCIAMENTO AO 

OITENTA POR CENTO NAL-

GUNHAS PRIORIDADES 

PARA CONVERTELO EN MÁIS 

FLEXIBLE E EFICAZ”

“CARA AO ANO 2020 FARE-

MOS ACCIÓNS DE INCLUSIÓN 

SOCIAL TRANSFRONTEIRIZA, 

CO DESENVOLVEMENTO DE 

PROGRAMAS CONXUNTOS 

DE EDUCACIÓN E FORMA-

CIÓN E CO IMPULSO DA 

COOPERACIÓN LOCAL E 

INSTITUCIONAL”

sión tiveron un importante efecto 
panca, atraendo arredor dos fon-
dos europeos unha potente mobili-
zación de recursos, tanto públicos 
coma privados.

Nestes anos de crise económica e 
de axustes orzamentarios, pódese 
mellorar a eficacia dos fondos co-
munitarios en Galicia?
Para responder ao contexto de crise 
global existente, a Xunta elaborou o 
“Plan Estratéxico de Galicia 2010-
2014 Horizonte 2020” coa preten-
sión de dispoñer dunha planifica-
ción económica global coherente 
coa estratexia da Unión Europea, 
que mellorase a eficacia e a eficien-
cia de todas as políticas da Admi-
nistración autonómica, incluídas as 
de implantación europea, con aten-
ción especial aos servizos sociais e 
ao reto demográfico. O obxectivo é 
avanzar nun modelo de crecemen-
to sustentable no tempo, dándolles 
prioridade a obxectivos e medidas 
e avaliando as actuacións desen-
volvidas para optimizar os recursos 
financeiros e humanos dispoñibles. 
Este Plan é coherente tamén co 
Marco Estratéxico de Converxencia 
Económica de Galicia 2007-2013, 
co Marco Estratéxico Nacional de 
Referencia de España 2007-2013 e 
co Programa Nacional de Reformas 
de España.

Tamén algúns programas comuni-
tarios se adaptaron co fin de ade-
cualos á nova situación de crise 
con baixas taxas de crecemento e 
altos índices de desemprego e para 
apoiar o saneamento das contas 
públicas. Un exemplo é o Programa 
Operativo Feder Galicia 07-13, ao 
que se lle cambiou a taxa de cofi-
nanciamento ao 80% nalgunhas 
prioridades para convertelo nun 
programa máis flexible e eficaz na 
súa xestión de final de período.

Xa en relación co próximo período 

comunitario 2014-2020, Galicia 
deseñará unha programación co-
munitaria que intentará satisfacer 
os obxectivos socioeconómicos 
da rexión e os da Estratexia 2020, 
avanzando no enfoque integrado de 
todos os fondos e na consecución 
de resultados, vixiando os procesos 
alcanzados con respecto dos acor-
dados, simplificando a xestión, im-
pulsando as accións de control e de 
auditoría e mellorando a colabora-
ción entre os distintos niveis admi-
nistrativos existentes baixo o criterio 
da proporcionalidade e da eficiencia 
dos recursos orzamentarios.

Como persoa experta e coñecedora 
dos fondos comunitarios, derivada 
da súa anterior responsabilidade 
de control destes na Intervención 
Xeral da Xunta de Galicia, conside-
ra que estes fondos son un instru-
mento importante para lograr que 
Galicia sexa competitiva nunha 
economía globalizada?
Entendo que todos os fondos euro-
peos, tanto os estruturais de cohe-
sión coma os sectoriais da pesca e 
do medio rural, contribúen de for-
ma decisiva e seguirán contribuín-

recer as sinerxías e os seus efectos 
e que estean fortemente ligados ás 
iniciativas emblemáticas do progra-
ma Europa 2020. Con iso mellora-
rase a cohesión económica, social e 
territorial da nosa rexión e a satis-
facción dos nosos cidadáns.

Pero este esforzo non se debe con-
centrar soamente na obtención de 
fondos e no deseño dos programas 
operativos. Debemos incidir tamén 
na eficiencia na xestión deses re-

cursos que nos permita cumprir 
con todas as esixencias que fixan 
os Regulamentos Comunitarios, 
esixencias que se viron incrementa-
das no período 2007-2013 e que se 
intensificarán no 2014-2020.

En que prioridades debe basearse 
a política de cohesión neste novo 
ciclo ata 2020?
Para o seguinte período comunita-
rio 2014-2020 Galicia establecerá 
unhas prioridades de investimento 
propias que traten de impulsar o 
crecemento e o emprego na nosa 
rexión e que sexan coherentes coas 
directrices comunitarias da Estra-
texia Europa 2020.

Estas prioridades de investimento 
estarán relacionados coa potencia-
ción da investigación, o desenvolve-
mento tecnolóxico e a innovación, 
co incremento de calidade das TIC, 
coa mellora da competitividade das 
Pemes, coa protección do medio, a 
diminución do carbono e a eficien-
cia dos recursos, co apoio ao cam-
bio climático e á prevención de ris-
cos, coa promoción dun transporte 
sustentable, co aumento do empre-
go e da mobilidade laboral, co im-
pulso da educación e da formación, 
co apoio á inclusión social e á loita 
contra a pobreza e coa mellora da 
capacidade institucional e á eficien-
cia da administración pública.

A Cooperación Territorial nas súas 
distintas vertentes e especialmen-
te a transfronteiriza coa rexión 
Norte de Portugal cre que é unha 
vía na que se pode afondar?
A cooperación transfronteiriza entre 
Galicia e a Rexión Norte de Portu-
gal, que no actual período alcanza 
unha axuda estimada de 54 millóns 
de euros de investimento na nosa 
comunidade autónoma, enmárcase 
no Obxectivo de Cooperación Terri-
torial Europeo que forma parte da 
política de cohesión da UE.

do nun nivel alto na aceleración do 
proceso de converxencia de Galicia 
coa Unión Europea.

De cara ao novo período 2014-2020 
e tamén para mellorar a nosa com-
petitividade, as políticas comunita-
rias que se definan en Galicia con-
centraranse no financiamento dun 
número de prioridades e obxectivos 
temáticos complementarios, que 
aumenten a coherencia entre os 
instrumentos, que sirvan para favo-

Neste período reforzouse a colabo-
ración transfronteiriza, coa crea-
ción da Agrupación Europea de 
Cooperación Territorial (AECT) Gali-
cia - Norte de Portugal, que é unha 
organización encargada de promo-
ver intereses comúns entrambas 
as dúas rexións, e coa constitución 
das Eurocidades Tui-Valença e Ve-
rín-Chaves, que son uns instrumen-
tos que buscan elevar o nivel de 
vida dos seus cidadáns a través de 
iniciativas comúns de cooperación 
social e empresarial.

Os outros tipos de cooperación te-
rritorial europea nos que participa 
Galicia son a Transnacional e a In-
terrexional, cuns apoios duns 10,5 
millóns de euros. Estes tres tipos 
de estruturación da cooperación 
territorial manteranse no período 
financeiro da Unión Europea para 
2014-2020, que a diferenza do pe-
ríodo anterior e por solicitude de 
Galicia, disporá de regulamenta-
ción específica propia.

Dentro do marco da cooperación 

transfronteiriza e de cara ao perío-
do 2014-2020 a nosa comunidade 
impulsará este grande obxectivo e 
apoiará a posta en común de re-
cursos humanos, instalacións e 
infraestruturas nas zonas frontei-
rizas a través de facer prioritarios 
os investimentos relacionados coa 
integración dos mercados de tra-
ballo transfronteirizos, incluída a 
mobilidade transfronteiriza, coas 
iniciativas conxuntas de emprego, 
coa promoción da igualdade entre 
homes e mulleres e da igualdade de 
oportunidades a través das frontei-
ras, coas accións de inclusión social 
transfronteiriza, co desenvolvemen-
to de programas conxuntos de edu-
cación e formación e co impulso da 
cooperación local e institucional.

Que valor lle dá á difusión das ac-
tuacións que se realizan con fon-
dos europeos?
Nos períodos de programación an-
teriores e, especialmente desde o 
ano 2000, Galicia reforzou desde 
a responsabilidade compartida os 
procesos de comunicación e de in-

formación entre as institucións e os 
cidadáns. Con esta formulación, a 
Xunta elaborou os plans de comu-
nicación dos distintos programas 
operativos comunitarios, co fin de 
conseguir unha maior notoriedade 
das accións da Unión Europea na 
nosa rexión e avanzar no coñece-
mento de construción dunha Euro-
pa máis solidaria e igualitaria.

A difusión que facemos das accións 
comunitarias cofinanciadas, a tra-
vés da páxina web, libros, revistas, 
boletíns, medios de comunicación 
e resto de documentos de informa-
ción, está relacionada co coñece-
mento que deben ter os cidadáns 
galegos do esforzo realizado e do 
progreso acumulado ao longo dos 
anos por parte das administracións 
públicas para mellorar a súa calida-
de de vida e impulsar a converxen-
cia da nosa rexión coa media euro-
pea. Con iso estamos a contribuír 
a visualizar e comprender mellor 
o papel que xoga a Unión Europea 
no benestar das rexións que a in-
tegran

15

Innolact, que desde o seu nace-
mento no ano 2006 como unha 
spin-off  universitaria vinculada á 
Aula de Produtos Lácteos da Uni-
versidades de Santiago (Campus 
de Lugo) se converteu na empresa 
líder da comunidade na comerciali-
zación do queixo de untar. 

Nestes momentos Innolact des-
envolve unha nova liña de produto 
nas súas instalacións do polígono 
de Castro de Ribeiras de Lea, preto 
de Lugo, consistente nunha gama 
de queixos de untar de calidade 
gourmet da súa marca Quescrem. 
Un produto do que desenvolve-
ron catro sabores diferenciados: o 
queixo crema con oliva, con algas, 
con Torta del Casar e con San Si-
món, os dous últimos fabricados a 
partir da materia prima proceden-
te de dúas denominacións de orixe 

A cultura do emprendemento tense 
convertido nun dos acicates fun-
damentais para o afianzamento e 
a consolidación das empresas ga-
legas, independentemente do seu 
tamaño de orixe. Son moitas as 
pequenas e medianas empresas 
que teñen nacido baixo o amparo 
do Goberno autonómico galego e 
do apoio dos fondos europeos que 
propiciaron non só o seu despegue 
senón que as axudaron a gañar en 
competividade, eficacia e eficien-
cia. 

Froito da relevancia que acadaron 

estas achegas, a Comisión Europea 
presentou un paquete de medidas 
de apoio ao emprendemento e ás 
empresas sociais no orzamento 
previsto para o período 2014-2020 
entre as que se inclúe un fondo de 
90 millóns de euros. Tamén se fai 
prioritario o acceso de emprende-
dores e innovadores sociais aos 
375 millóns de euros dispoñibles 
dos fondos estruturais. 

A innovación no queixo de untar
Un bo exemplo de emprendemen-
to con apoio dos fondos europeos 
constitúeo a firma láctea lucense 

DE ACORDO COA ESTRATEXIA DE LISBOA, E NO MARCO DA CRISE FI-

NANCEIRA QUE AZOUTA AS ECONOMÍAS MUNDIAIS, IMPULSAR O 

CRECEMENTO E O EMPREGO CONVERTEUSE NUNHA DAS PRINCIPAIS 

PRIORIDADES DA COMISIÓN EUROPEA. GALICIA NON É ALLEA A ESTAS 

INICIATIVAS. E HAI EXEMPLOS QUE ASÍ O AMOSAN

Fomento do traballo e da pequena e mediana empresa

EMPRENDEMENTO CON SELO EUROPEO

coas que manteñen un acordo de 
colaboración. 

Non é a única vez que a empresa, a 
primeira láctea de base tecnolóxica 
en Galicia, se adianta ao sector. In-
nolact tamén foi pioneira en comer-
cializar o Quescrem Bio, un queixo 
crema procedente das granxas 
ecolóxicas galegas que contén un 
45% menos de materia graxa que 
os queixos convencionais e que non 
contén glute, polo que está espe-
cialmente indicado para celíacos. 
O director xeral de Innolact, Jesús 
Zapico, refírese a unha oferta “to-
talmente innovadora” no queixo 
crema “no que non existían este 
tipo de sabores de alta calidade”. 

Os avances no produto foron posi-
bles grazas á posta en marcha en 
2006 dunhas instalacións moder-
nas e á vangarda da innovación a 
través dunha achega de máis de 
360.000 euros precedentes do Fon-
do Europeo de Orientación e Garan-
tía Agrícola (FOEGA). A aposta pola 
innovación e a mellora continua 
dos seus procesos trouxeron con-
sigo o Quescrem natural, o produto 
estrela da láctea ao que cada vez 
se lle incorporaron novos forma-
tos. Do queixo crema natural evo-
lucionouse ata obter queixo crema 
con finas herbas, con queixo azul 
e mesmo unha crema light. Ques-
crem representa o 80% da produ-
ción total da planta lucense.

Á axuda inicial de Europa sumáron-
se novas achegas a través do Fon-
do Europeo de Desenvolvemento 
Rexional –INCITE– que permitiron 
avanzar nas actividades de I+D+i, 
así como un importante incremen-
to da produción que se viu multipli-
cada nos últimos anos ata acadar 
as 860 toneladas no ano 2011. Je-
sús Zapico móstrase optimista ao 
explicar que as previsións de cara 
a 2012 cifran o volume de factu-

GALCHIMIA COLABORA CUNHA EMPRESA PORTUGUESA NUN 

PROXECTO FINANCIADO POLO PROGRAMA EUROSTARS E 

AGORA VEÑEN DE RUBRICAR UNHA ALIANZA CUNHA COMPAÑÍA 

DE ISRAEL PARA INVESTIGAR NO CAMPO DA ONCOLOXÍA

Ademais, Innolact é unha das tres 
únicas empresas do territorio na-
cional que comercializa o queixo 
tradicional italiano mascarpone. 

A aplicación industrial da escala 
nanométrica
O rexistro dunha patente revolu-
cionaria, os clúster cuánticos ató-
micos (AQCs), levou ao grupo de 
investigación da USC chamado No-
naMag, dirixido polos catedráticos 
José Rivas Rey e Manuel Arturo Ló-
pez Quintela, a constituír en 2006 
un negocio para aplicar as súas in-
vestigacións ao ámbito industrial. 
NANOGAP é a día de hoxe a única 
empresa do mundo con capacida-
de para producir a nivel industrial 
partículas por debaixo do nanóme-
tro, é dicir, unha millonésima parte 
dun metro ou o equivalente a un 

ración nos 4,4 millóns de euros 
derivados dun volume de produto 
que alcanzará as 1.200 toneladas. 
Especialmente importantes foron 
as axudas provenientes de Euro-
pa recibidas entre os anos 2008 e 
2010 relacionadas coa promoción 
internacional e a participación en 
feiras e eventos especializados. 

No mercado español Innolact xa 
compite con grandes multinacio-
nais, mentres que os máis de 30 
alimentos que comercializa tamén 
teñen presenza en oito países de 
todo o mundo, entre os que se ato-
pan Francia, Portugal, India, China, 
Xapón, Corea do Sur ou Chile. Os 
encontros entre o fabricante e os 
potenciais compradores levaron a 
Innolact a atender de xeito directo 
as peticións dos seus clientes da 

hostalaría mediante a fabricación 
de produtos e envases por encar-
ga. 

Tamén conseguiron importantes 
logros cos clientes industriais aos 
que subministran a materia prima 
coa que estes elaboran os seus 
produtos. Así, a compañía é pionei-
ra na venda do Quescrem Plus, un 
alimento dirixido ao sector indus-
trial que mantén todas as súas ca-
racterísticas durante os procesos 
de conxelación ou de quecemento 
extremos. 

Segundo as necesidades do com-
prador, o produto pode ser modi-
ficado no seu sabor e textura ad-
mitindo a gama natural, de allo e 
perexil, ceboliño, queixo de cabra 
ou tomate e alfabaca, entre outros. 



19

EMPRENDEMENTO CON SELO EUROPEO

tamaño 50.000 veces menor que o 
grosor dun cabelo.

A conselleira delegada de Nano-
gap, Tatiana López, explica que se 
trata de materiais que presentan 
novas propiedades “só polo feito de 
teren tamaños tan pequenos”. Os 
traballos de laboratorio, posibles 
grazas á participación da compa-
ñía en proxectos europeos do FP6 
e o FP7, permitíronlle avanzar en 
aplicacións relacionadas coa bio-
medicina, os novos materiais e as 
novas enerxías.  Foi así como des-
envolveron unha materia prima que 
lle comercializan á industria quími-
ca para a obtención de productos 
creados, sobre todo, co propósito 
de combater a sucidade e a toxici-
dade en espazos médicos e hospi-
talarios.

Aínda en relación coas aplicacións 
biomédicas, a empresa ten parti-
cipado no marco dun proxecto in-
tegrado no VI Programa Marco da 
Unión Europea no desenvolvemen-
to de novos biosensores fluorescen-
tes a partir do clúster de ouro. A 
iniciativa tiña a súa razón de ser na 
detección de enfermidades como a 
hepatite C ou o cancro de mama. 
A teoría que manexa Nanogap e os 
outros grupos europeos que par-
ticiparon no proxecto fanlles crer 
que a sensibilidade dos biosenso-
res sería capaz de detectar esas 
enfermidades cun simple virus.

No campo da electrónica, no que 
Nanogap ten centrados os seus es-
forzos a curto prazo, a compañía 
compostelá traballa no desenvolve-
mento dun produto que consiste en 

dotar diferentes materiais, como a 
tinta, de propiedades condutoras. 
Conseguilo implicaría avances sig-
nificativos nos circuítos electróni-
cos do futuro, o que permitirá a 
súa elaboración desde un ordena-
dor e que logo se poidan imprimir. 
De conseguilo, Tatiana López subli-
ña que “se abre un mundo de opor-
tunidades” que pode traer consigo 
a desaparición dos complexos des-
eños fabricados sobre placas de 
plástico. 

Os desenvolvementos de produto 
levados a cabo na planta que a em-
presa ten no Milladoiro (A Coruña) 
inclúen o traballo nas nanofibras 
como un substituto do ITO, un 
recurso natural limitado e fráxil, 
para a súa aplicación na industria 
electrónica (ordenadores, teléfo-



as tintas condutoras para circuítos 
electrónicos para as que xa atopa-
ron potenciais compradores. 

A investigación química aplicada á 
redución do gasto sanitario
A empresa biotecnolóxica compos-
telá GalChimia constitúe un tercei-
ro dos exemplos sobre a impor-
tancia do financiamento europeo 
destinado aos proxectos dos em-
prendedores galegos. A día de hoxe 
GalChimia, nacida no ano 2001 
como unha spin-off  da Universida-
de de Santiago de Compostela, é 
a única compañía da comunidade 
dedicada á investigación e ao des-
envolvemento en química orgánica 
sintética para a súa aplicación na 
industria química, farmacéutica e 
biotecnolóxica. 

GalChimia acadou en 2011, en co-
laboración coa compañía portugue-
sa Alfama, un proxecto internacio-
nal que contou cun orzamento de 
máis de 750.000 euros. A iniciativa 
estivo financiada polo programa 
Eurostars, a través do Centro para 
o Desenvolvemento Tecnolóxico In-
dustrial (CDTI), dependente agora 
do Ministerio de Economía e Com-
petitividade do Goberno español.

As dúas empresas decidiron cola-
borar de cara a acadar novos pro-
dutos farmacéuticos destinados ao 
uso médico e sanitario. Concreta-
mente, GalChimia e Alfama traba-
llan na obtención dun candidato 
preclínico dun produto capaz de 
loitar contra o íleo postoperatorio, 
unha patoloxía que provoca unha 
demora na recuperación intestinal 
dun paciente tras someterse a de-
terminadas operacións cirúrxicas. 
Esta doenza prolonga a estancia 
dos enfermos nos hospitais, polo 
que os avances que logren ambas 
compañías contribuirán a reducir o 
tempo medio de hospitalización e o 
gasto sanitario.

EMPRENDEMENTO CON SELO EUROPEO

nos, iPads...). As investigacións 
de Nanogap deron cun produto 
máis ecolóxico, máis flexible e con 
menor probabilidade de rotura. A 
gama de produtos de alto nivel si-
túan a empresa no mercado inter-
nacional, onde manteñen reunións 
de negocios cos departamentos de 
I+D das grandes multinacionais e 
empresas de menor tamaño coas 
que colaboran mediante a achega 
das súas técnicas coas que poder 
manipular a materia a escala de 
átomos e moléculas. 

Actualmente acaban de cerrar un 
financiamento de máis de 1,6 mi-
llóns de euros apoiado polos ac-
tuais investidores da empresa, os 
promotores e as entidades de ca-
pital risco Unirisco e Uninvest, así 
como coa entidade XesGalicia a 
través do fondo i2C. 

Este financiamento axudará a 
aumentar a súa produción e, 
posteriormente, pechar a submi-
nistración de materiais como as 
nanofibras para substituír o ITO e 

EMPRENDEMENTO CON SELO EUROPEO

A directora executiva, Carme Pam-
pín, explica que GalChimia lle 
achega ao proxecto os seus coñe-
cementos de síntese orgánica. Al-
fama é unha empresa líder mundial 
no desenvolvemento de moléculas 
baseadas en monóxido de carbono 
(CO) aptas para usos terapéuticos. 
Entre as dúas compañías poderán 
desenvolver moléculas válidas para 
facerlles fronte ao íleo postopera-
torio e a outras patoloxías. Ambas 
empresas acordaron, ademais, re-
partir a propiedade intelectual dos 
resultados derivados do seu acordo 
de colaboración.

A experiencia alcanzada ten sido de-
cisiva para rubricar novas alianzas 
internacionais. Así, recentemente 
asinaron unha alianza coa empresa 
israelí HQL Pharmaceuticals para 
levar a cabo investigacións no cam-
po da oncoloxía. O traballo de in-
vestigación en compostos correrá a 
cargo da empresa galega nas súas 
instalacións situadas no concello 
do Pino, na provincia de A Coruña 
preto de Santiago, mentres que o 
deseño e os ensaios biolóxicos se 
realizarán nos laboratorios da com-
pañía en Israel.

Non son os únicos proxectos nos 
que traballa GalChimia. En colabo-
ración coas universidades de Vigo e 
A Coruña está a levar a cabo unha 
investigación centrada na busca de 
aplicacións en química orgánica 
en enzimas obtidos de organismos 
termófilos, microorganismos que 
viven en condicións de temperatu-
ra extremas coma as atopadas nas 
fontes termais espalladas polo te-
rritorio galego. A especialización da 
empresa e o seu know how abriulle 
as portas de alianzas estratéxicas 
a nivel mundial grazas á prestación 
duns servizos de investigación quí-
mica de alto valor engadido que se 
fan desde Galicia. Neles esperan 
profundar no curto prazo.

INNOLACT, A PRIMEIRA EMPRESA DE BASE TECNOLÓXICA DO 

SECTOR LÁCTEO EN GALICIA, BOTOU A ANDAR NUNHAS MODER-

NAS INSTALACIÓNS PRETO DE LUGO GRAZAS A UNHA ACHEGA DO 

FONDO EUROPEO DE ORIENTACIÓN E GARANTÍA AGRÍCOLA

A FORZA DO COOPERATIVISMO

O FONDO SOCIAL EUROPEO FI-

NANCIA O 80% DO ORZAMENTO 

DA REDE EUSUMO, DESDE A QUE 

A CONSELLERÍA DE TRABALLO E 

BENESTAR DA XUNTA DE AGLICIA 

DIFUNDE E FOMENTA O COOPERA-

TIVISMO COMO VÍA DE EMPREGO. 

XA ESTÁN EN MARCHA AS PRI-

MEIRAS INICIATIVAS ACOLLIDAS 

A ESTA REDE. OUTRAS ESTÁN EN 

TRÁMITE DE CONSTITUCIÓN

Cando Tania Sanjuan e as súas ca-
tro socias de Narón comezaron a 
súa actividade no Concello de San 
Sadurniño (A Coruña) sabían que 
se trataba dunha poboación sen 
escolas infantís ou gardarías onde 
os pais puidesen deixar os seus ca-
tivos. 

Froito desta realidade e da unión de 
cinco mulleres en paro con diferen-
tes perfís profesionais vinculadas á 
rama educativa e sanitaria xurdiu 
un proxecto empresarial dedicado á 
prestación de servizos para nenos, 
un espazo de ocio e aprendizaxe do 
que xa gozan 30 rapaces e rapazas 
da vila. Maragota converteuse na 
primeira das cooperativas nada ao 
abeiro da Rede Eusumo, promovida 
pola Xunta de Galicia a través da 
Consellería de Traballo e Benestar 
co obxectivo de divulgar e fomentar 

o cooperativismo e a economía so-
cial.  

A representante de Maragota Socie-
dade Cooperativa, Tania Sanjuan, 
explica que acometeron un inves-
timento próximo aos 19.000 euros 
para a posta en marcha dunha lu-
doteca na que desenvolver o seu 
traballo cos nenos e nenas de San 
Sadurniño. “Inauguramos as insta-
lacións en decembro do ano pasado 
e non contabamos con que a xente 
ía responder tan ben”, subliña. 

Na actualidade contan con dous 
grupos: nenos de entre dous e tres 
anos que acoden ao centro en ho-
rario de mañá e os de maior idade, 
que van a partir das tres e media da 
tarde ata as oito do serán. A oferta 
da cooperativa permite que moitas 
das familias nas que traballan o pai 

Rede Eusumo



e a nai teñan onde deixar os seus fi-
llos durante as súas xornadas labo-
rais, sen a necesidade de teren que 
desprazarse a outras localidades.

Os servizos que presta a coope-
rativa son moi variados e inclúen 
actividades coas mans, técnicas 
de estudo, obradoiros, xogos infan-
tís ou a organización de festas de 
aniversario, entre outras moitas. O 
coordinador xeral da Rede Eusumo, 
Juan Gómez, e socio consultor de 
Xedega Sociedade Cooperativa Ga-
lega, unha das tres adxudicatarias 
encargadas de xestionar os centros 
da Rede xunto coas cooperativas 
Ardora e Cidadanía, destaca que as 
socias de Maragota constituíron o 
proxecto “relativamente rápido, xa 
que partían dunha idea moi traba-
llada e meditada, polo que só houbo 
que darlles o empurrón final”.

Dez novas cooperativas 
A mesma axuda que recibiu Mara-
gota foi a que favoreceu a creación 
de nove novas cooperativas máis en 
Galicia desde o nacemento da rede 
en xuño de 2011, ás que lles hai 
que sumar outras seis en trámite de 
constitución. Ademais, a iniciativa 
logrou que preto de 1.000 adultos 

e 800 estudantes galegos se ache-
gasen ás fórmulas da economía so-
cial, se formasen e asesorasen no 
marco dunha rede especialmente 
pensada para achegar estas fórmu-
las empresariais ás persoas desem-
pregadas, aos emprendedores e á 
cidadanía en xeral. “Damos a opor-
tunidade de poder estudar con cri-
terios profesionais e rigorosos unha 
alternativa á situación dos desem-
pregados e tamén lles prestamos 
axuda a cooperativas e sociedades 
laborais que están a atravesar unha 
situación complicada ás que lles 
achegamos propostas de mellora”, 
resume Juan Gómez.

A Consellería de Traballo e Benes-
tar da Xunta de Galicia impulsa a 
Rede Eusumo como un instrumento 
de acción descentralizada consti-
tuída por entidades sociais, admi-
nistracións e outros organismos 
que comparten os obxectivos de 
traballar a prol do desenvolvemento 
cooperativo e da economía social. 
Seguindo os principios nos que 
esta última se asenta, os traballa-
dores e socios convértense en pro-
tagonistas da marcha da empresa, 
promovendo e desenvolvemento de 
sistemas democráticos e pluralistas 

de decisión e de traballo. Incídese 
ademais na procura dun emprego 
estable e de calidade que implique 
un esforzo especial na formación 
e cualificación dos traballadores. 
Como consecuencia de todo isto, a 
xeración de emprego e riqueza per-
manece ancorada xeograficamente 
asumindo un compromiso de me-
llora e desenvolvemento co territo-
rio en que 
se asentan, 
neste caso, 
a comuni-
dade gale-
ga. 

A econo-
mía social 
represen-
ta máis 
de 3.000 empresas en Galicia e 
95.000 socios, polo que constitúe 
un dos motores importantes do 
progreso do país. A Rede colabora 
con aquelas persoas en situación 
de desemprego que buscan novos 
proxectos para que á súa vez se 
convertan en motores de creación 
de emprego. Non é a súa única ta-
refa. A iniciativa Eusumo tamén lles 
achega aos cooperativistas consoli-
dados ferramentas e solucións que 

axuden a mellorar a competitivida-
de das súas empresas. 

Venda do percebe pola Internet
O carácter dinámico e aberto da 
Rede Eusumo ten propiciado a inte-
gración de institucións e colectivos 
de toda Galicia que xa forman parte 
deste proxecto colectivo que aposta 
polo autoemprego e mais polo des-
envolvemento local de base coope-
rativa. A presidenta da cooperativa 
Percebeiros da Guarda, Dolores Ro-
dríguez Rodríguez, valora de xeito 
especial a axuda que recibiron para 
pór en marcha un proxecto viable 
baseado na extracción do marisco, 
nomeadamente do percebe.

Os catro socios que integran a coo-
perativa son traballadores do mar 
que optaron por unha forma de 
facer rendible un produto moi valo-
rado nas lonxas galegas e na restau-
ración a nivel nacional. “Eu levo vin-
te anos traballando no mar e agora 
atopamos novas formas de sacarlle 
partido como é a venda pola Inter-
net”, remarca a presidenta da coo-
perativa. 

Os catros socios teñen unha cota 
diaria de extracción de catro quilos 
de percebe, agás en datas sinaladas 
como o Nadal ou os meses do ve-

rán no que lles permiten recoller un 
quilo máis. Comercializan parte da 
pesca na propia lonxa da Guarda, 
aínda que a axuda recibida lles des-
cubriu as posibilidades que ofrece 
a Rede e xa venden o seu marisco 
pola Internet. As ideas non cesan e 
agora traballan na apertura dunha 
percebaría especializada no produ-
to coa que dar un paso máis nun 
mercado cada vez máis esixente. 

A cooperativa pontevedresa recibiu 
asesoramento para botar a andar 
a través dun dos catro centros que 
a Rede Eusumo ten distribuídos en 
Narón, Lugo, Ourense e Verín. A tra-
vés deles, os técnicos son os encar-
gados de divulgar o cooperativismo, 
e prestar un apoio específico ao fo-
mentar empresas de economía so-
cial, sobre todo en servizos sociais e 
na atención a persoas dependentes, 
dous dos eidos potenciais de crea-
ción de emprego en Galicia. Juan 
Gómez destaca que un dos princi-
pais esforzos se está a acometer no 
asesoramento e acompañamento a 
diferentes grupos promotores que 
queren estudar a viabilidade dos 
seus proxectos empresariais.

A Rede Eusumo presta axuda sobre 
o novo entorno económico, as dife-
rentes fontes de financiamento, as 

tendencias do novo mercado ou a 
planificación comercial, de cara a 
xerar un documento que inclúa to-
das as variables do proxecto antes 
de inicialo e poder así tomar unha 
decisión final atendendo á súa via-
bilidade. Neste momento estúdanse 
46 plans de viabilidade integrados 
por 148 persoas. 

A Rede Eusumo está dotada con 
550.000 euros confinanciados nun 
80% polo Fondo Social Europeo por 
tratarse de accións elixibles no eixe 
4, tema prioritario 80 de acordo co 
programa operativo Fondos Social 
Europeo de Galicia 2007-2013. O 
seu prazo de execución remata en 
xuño deste ano. Os proxectos de 
viabilidade elaborados antes de pór 
en marcha as cooperativas sinalan 
que a facturación se aproximará aos 
200.000 euros no primeiro ano de 
actividade, para achegarse a un cre-
cemento próximo ao 5% nos dous 
anos posteriores. 

En Galicia existen na actualidade 
más de 1.100 cooperativas que sos-
teñen preto de 28.000 empregos re-
lacionados coa economía social. As 
novas cooperativas promovidas pola 
Rede xa xeraron 36 novos postos de 
traballo que repercutirán no fortale-
cemento da economía galega. 

89 novas cooperativas en Galicia 
creadas nos dous últimos anos 1159 cooperativas existentes en 

Galicia na actualidade

MÁIS CARTOS PARA A I+D+i

Programa Feder Innterconecta

O pasado 3 de novembro publicouse 
no BOE a resolución pola que se 
aproba a convocatoria do ano 2012 
para a Comunidade Autónoma de 
Galicia, do procedemento de con-
cesión de subvencións destinadas 
a fomentar a cooperación estable 
público-privada en investigación e 
desenvolvemento (I+D), en áreas de 
importancia estratéxica para o des-
envolvemento da economía españo-
la (Programa Feder-Innterconecta). 
A contía total máxima das axudas 
outorgadas con cargo a esta convo-
catoria para o exercicio 2012 é de 

28 millóns de euros, o 70% proce-
dentes de fondos europeos.

Estas axudas, que están xestiona-
das polo Centro para o Desenvol-
vemento Tecnolóxico e Industrial 
(CDTI), do Ministerio de Economía 
e Competitividade, van dirixidas ao 
financiamento de grandes proxec-
tos integrados de desenvolvemento 
experimental, de carácter estra-
téxico, gran dimensión e que teñan 
como obxectivo o desenvolvemento 
de tecnoloxías novas en áreas tec-
nolóxicas de futuro con proxección 

económica e comercial a nivel in-
ternacional, supoñendo asemade 
un avance tecnolóxico e industrial 
relevante para Galicia.

Os proxectos deberán ter un orza-
mento mínimo de 1.500.000 euros 
e a duración do seu desenvolve-
mento será de tres anos naturais. 
Poderán tratar calquera área temá-
tica sempre que teñan un elevado 
nivel tecnolóxico, acheguen un alto 
valor engadido aos participantes e 
estimulen a creación de emprego 
cualificado.

As axudas concédense baixo a mo-
dalidade de subvencións, sendo os 
seus beneficiarios as agrupacións 
de empresas así como as agrupa-
cións de interese económico. Re-
quírese a participación de polo me-
nos tres empresas independentes 
das cales unha debe de ser unha 
peme. Ademais, será necesaria a 
participación relevante de, polo me-
nos, un organismo de investigación, 
participación formalizada, en todo 
caso, baixo a modalidade de sub-
contratación por parte dunha ou de 
varias das empresas integrantes da 
agrupación.

Durante a presentación do progra-
ma, o presidente da Xunta, Alberto 
Núñez Feijóo, advertiu que a apos-
ta pola innovación “non se pode 
deixar para o próximo mes ou para 
o vindeiro ano”, xa que forma par-
te da “estratexia” de futuro para 
calquera goberno, e apuntou que 
“Galicia ten talento de sobra” nese 
sentido, un talento do que cómpre 
“tirar partido”. Feijóo valorou que 
as axudas sexan a fondo perdido e 
puntualizou que un dos fins que se 
persegue é “incrementar o uso do 
fondo tecnolóxico asignado a Gali-
cia pola Unión Europea” e ademais 
“potenciar os proxectos de alto im-
pacto efectivo no ámbito da innova-
ción e do desenvolvemento”.

O FONDO TECNOLÓXICO É UNHA PARTIDA ESPECIAL DE FONDOS FEDER 

DA UNIÓN EUROPEA DEDICADA Á PROMOCIÓN DA I+D+I EMPRESARIAL 

EN ESPAÑA. A CONVOCATORIA INNTERCONECTA APOIA PROXECTOS 

DE CARÁCTER ESTRATÉXICO

tible, o que implica ademais un 
descenso significativo nas taxas 
de contaminación. A nova variante 
permitirá que os usuarios de máis 
de 9.000 vehículos que circulan a 
diario por este tramo e os 8.500 
veciños de Outes se liberen da pre-
sión de tráfico que soporta o cen-
tro urbano da Serra, a capital do 
concello outense. Faino a través de 
obras de enxeñaría como o viaduto 
do Engano, que evita o paso pola 
Ponte Nafonso, na desembocadura 
do Tambre, unha vella ponte medie-
val construída en madeira e substi-
tuída no século XIV pola ponte de 
pedra aínda en uso.

Un traballo de todos
A nova vía ofrece ademais unha 
conexión á praia de Broña, un dos 
principais atractivos turísticos do 
municipio de Serra de Outes, onde 
se habilitou una rotonda tanto para 
acceder tanto á nova vía coma ao 
citado areal. “En todo o proceso 

En Outes din que cando alguén 
anda polas ramas á hora de dar 
explicacións, vai a Santa Lucía por 
Rates, ruta que era sinónimo de ro-
deo. “Agora, coa nova estrada, para 
ir a Santa Lucía, o mellor é pasar 
por Rates”, explican os paisanos, 
que quedaron sen refrán, pero a 
cambio gañaron unha infraestru-
tura que reduce o espazo e mais 
o tempo. A variante de Outes ten 

unha significativa dedicatoria no 
indicador do seu quilómetro cero. 
“Das galegas e dos galegos de hoxe 
para a Galicia do mañá”. Grazas 
a ela, aos 18 millóns de euros fi-
nanciados con Fondo Europeo de 
Desenvolvemento Rexional, Noia e 
Muros están máis preto e facilítan-
se os accesos desde esa parte da 
ría, uns 33.000 habitantes, cara a 
Santiago de Compostela.

Son apenas 4,7 quilómetros entre 
Rivasdemar e Catasueiro. Antes 
para facer ese percorrido necesi-
tábanse tres e medio máis; tamén 
onde antes se tardaba doce minu-
tos agora se precisan tan só tres. 
Pero estamos, en definitiva, ante 
unha vía que consegue unha signi-
ficativa redución tanto na taxa de 
accidentes coma no consumo de 
combustible. 

Os expertos cifran en 700.000 
euros ao ano o aforro en combus-

OUTES EXEMPLIFICA A ACHEGA 

DA CONTRIBUCIÓN COMUNITA-

RIA Á MELLORA DAS INFRAES-

TRUTURAS EN GALICIA. ALÍ ACA-

BA DE PORSE EN SERVIZO UNHA 

CIRCUNVALACIÓN QUE ACURTA 

AS DISTANCIAS ENTRE NOIA E 

MUROS E QUE ACHEGA A MÁIS DE 

33.000 PERSOAS A SANTIAGO DE 

COMPOSTELA

UNHA VÍA QUE REDUCE ESPAZO E TEMPO



que deu lugar a esta nova vía de-
mos un exemplo de coherencia por-
que toda a poboación de Outes, a 
través dos partidos políticos e das 
reivindicacións veciñais, consegui-
mos corrixir algúns accesos e facer 
unha vía realmente útil”, explicou 
durante a inauguración do tramo 
Carlos Enrique López Crespo, al-
calde de Outes.

As obras da variante de Outes, le-
vadas a cabo pola empresa Socie-
dad Anónima de Obras y Servicios 
(Copasa), iniciáronse en febreiro de 
2008. A construción dos dous via-
dutos foi a parte do proxecto máis 
laboriosa, xa que un deles ten unha 
lonxitude de 800 metros. O traza-
do da vía consta de catro pasos in-
feriores e dous superiores e conta 
con enlaces en Ceilán, A Lagoa e 
Catasueiro. E ten 12 metros de an-
cho, nos que se inclúen dous carrís 
de 3,5 metros cada un e sendas 
para os peóns. 

López Crespo, ademais, cre de in-
terese que se habilite un pequeno 
paseo nun tramo da vella estrada, 
que agora quedará en desuso, e 
desde a que hai unha espléndida 
vista  da enseada do Engano, algo 
así como un fiorde no que os tu-
ristas que pasan por alí adoitan 
parar para tirar fotos ou gozar da 

paisaxe. “Para Outes é moi im-
portante aproveitar a proximidade 
con Santiago grazas á mellora das 
comunicacións e converter o con-
cello nun lugar atractivo para vivir 
ou para visitar”, apunta o alcalde 
outense.

Outra ponte en Noia
En todo caso, o compromiso de 
tecer infraestruturas na comarca 
non remata en Outes. Coa prevista 
variante de Noia, que inclúe unha 
espectacular ponte de 1,4 quilóme-
tros sobre a ría, e a autovía que co-
munica esta vila con Brión, ofréce-
se un servizo de ampla repercusión 
tanto para empresas como para o 
turismo da bisbarra. 

As obras da nova circunvalación de 
Noia xa están en marcha e preve-
se que se poida circular por ela no 
verán de 2013. O obxectivo desta 
infraestrutura viaria é unir as dúas 
marxes da ría de Noia con Santia-
go, O Son e Muros, evitando o tráfi-
co en tránsito polo ateigado centro 
urbano noiés. Segundo os estudos 
realizados polos técnicos da Xunta 
de Galicia, a nova variante canali-
zará preto de tres mil vehículos dia-
rios, o que implicará unha redución 
do volume de tráfico nese tramo 
cuantificable en máis dun millón 
de vehículos ao ano.

UNHA VÍA QUE REDUCE ESPAZO E TEMPO

A NOVA ESTRADA REDUCE EN 

DOCE MINUTOS O TEMPO EN 

PERCORRER A DISTANCIA EN-

TRE NOIA E MUROS, E ADEMAIS 

CONTRIBÚE A QUE SEA POSI-

BLE AFORRAR EN COMBUSTI-

BLE DE XEITO SIGNIFICATIVO



A RECUPERACIÓN 

DUNHA RAZA 100% GALEGA

“PENSAMOS QUE A MELLOR FOR-

MA DE RECUPERAR O PORCO 

CELTA É COMELO”, ANTICIPAN OS 

CRIADORES DESTE ANIMAL QUE 

EMPEZA A CHEGAR AOS BEIZOS 

DE QUENES BUSCAN SABORES 

DISTINTIVOS. OS FONDOS FEDER 

TEÑEN CONTRIBUIDO CON PRE-

TO DUN MILLÓN DE EUROS AO 

SEU FOMENTO E A ACTIVACIÓN 

DE GRANXAS E PROXECTOS DE 

INVESTIGACIÓN E DESENVOLVE-

MENTO

Cachola grande, orellas caídas, lom-
bo arqueado e patas longas e fortes 
para camiñar. Son as características 
do Porco Celta galego, o único ran-
cho existente na comunidade ata o 
século XX. Un animal que nace e se 
cría ao aire libre e aproveita as froi-
tas que nacen na terra para alimen-
tarse. Nos anos 80 créase a Asocia-
ción de Criadores de Gando Porcino 
Celta, Asoporcel, nun momento no 
que a raza se daba practicamente 
por extinguida.

O Porco Celta medra lentamente, 
de modo que a comezos do século 
XX foi substituído por razas forá-
neas de maior rendemento. Tras a 

guerra, os efectos da fame obriga-
ron a desprazar o porco do país por 
razas chegadas de fóra que medra-
ban e se desenvolvían de xeito máis 
rápido. O Porco Celta foi absorbido 
por outras especies porcinas que-
dando relegada a súa presenza a 
zonas moi reducidas de Galicia. 
Mentres que o censo do Ministerio 
de Agricultura cifraba en 240.000 
os exemplares existentes en 1951, 
cando Asoporcel comeza a súa ac-
tividade apenas quedaban uns cen-
tos vivos. “Tivemos a sorte de que 
quedaron animais das tres varieda-
des que existen e a partir de aí foi 
posible a recuperación da especie”, 
explica Xosé Antón Carril, director 

Europa apoia ao Porco Celta

técnico da asociación.   

Auspiciada pola Consellería do 
Medio Rural e grazas ás achegas 
de Europa, Asorpocel elaborou un 
plan de recuperación da raza cuxa 
misión consistiu en ordenar os ani-
mais que quedaban na comunidade 
e facer os cruzamentos dirixidos 
polos mellores exemplares vivos 
para obter a maior variabilidade xe-
nética. O seguinte paso chegou no 
ano 2003 co establecemento dun 
plan de comercialización que colo-
case a carne do Porco Celta no mer-
cado galego para o seu consumo. 
“Pensamos que a mellor forma de 
recuperar a raza era coméndoa”, 
subliña o director técnico de Aso-
porcel. 

A Organización para a Agricultura 
e a Alimentación, FAO, tamén cola-
borou no mantemento da raza, sen-
sibilizados ante a desaparición que 
cada mes se produce dalgunha es-
tirpe ou especie. Xosé Antón Carril 
cre que a súa achega “foi decisiva 

na preservación do noso patrimo-
nio xenético”. 

Nos anos 40 o veterinario Rof  Co-
dina encargouse de estudar a mor-
foloxía e as variedades do porco do 
país, unha raza cun tronco común 
en Centroeuropa e no norte da Pe-
nínsula. Codina establece tres va-
riedades diferenciadas pola fisiono-
mía e cor do animal. Así, refírese 
á variedade carballina presente na 
Comarca de Carballo, á santiaguesa 
con presenza na zona de Santiago e 
arredores e á barcina, con exempla-
res localizados no sur de Galicia, na 
fronteira con Portugal. 

Calidade da raza
Asoporcel comezou por realizar di-
ferentes estudos da raza que per-
mitisen coñecer o nivel de calidade 
da carne do Porco Celta. Un dos 
estudos, levado a cabo en Estrema-
dura, permitiu comparar o animal 
co de referencia, o porco ibérico. 
As probas demostraron o alto ni-
vel de calidade da carne do porco 

galego, o que animou á entidade a 
continuar co seu traballo de cara a 
consolidar un sistema de demanda 
por parte do consumidor. 

Desde a asociación encargáronse 
de certificar todos os productos de-
rivados da especie, así como da xes-
tión do pedigrí de cada animal, ins-
cribindo cada un dos nacementos 
no libro xenealóxico da raza cuxa 
autoridade competente é a Conse-
llería do Medio Rural. Os veterina-
rios de Asoporcel son os responsa-
bles de colocar os crotais na orella 
de cada un dos animais que nace, 
un distintivo que permite coñecer a 
súa orixe ata que vai ao matadoiro. 
A partir de aí a carne despezada é 
etiquetada e certificada con novos 
precintos de maneira que se pode 
coñecer a súa orixe ata o momento 
anterior ao seu consumo. 

Ao longo da súa traxectoria Aso-
porcel recibiu preto de 800.000 
euros de fondos FEDER cos que se 
iniciaron proxectos de investigación 



e desenvolvemento. Un deles con-
siste en determinar a idade activa 
de sacrificio da raza. Trátase, se-
gundo explican desde a asociación, 
de matar o animal cando se poidan 
obter os mellores rendementos co-
merciais e económicos. Ademais, o 
diñeiro chegado desde Europa per-
mite realizar investigacións para a 
creación dun banco de xermoplas-
ta, así como traballar na elabora-
ción de produtos tradicionais e no-
vos coa carne derivada dos canais 
de Porco Celta. 

A día de hoxe existen máis de 300 
explotacións que crían porco do 
país, sendo as provincias da Coru-
ña, Lugo e Ourense as que contan 
cun maior número de exemplares 
nas súas cabanas gandeiras. A 
maioría dos criadores son afeccio-
nados, granxeiros que introducen o 
Porco Celta como unha alternativa 
ou complemento á renda agraria. 
“Xente que ten vacas de carne, hor-
ta, vacas de leite, galiñas, e o Porco 
Celta como un complemento máis”, 
aclaran desde Asoporcel.

Trátase dunha raza que se cría en 
extensivos, sen a necesidade de dur-
mir ou pasar polo cortello ao longo 
da súa vida. O porco vive no monte 
do que aproveita os recursos, aínda 
que a maiores hai que lle achegar 
unha alimentación cuxos contidos 
recomendan desde a propia asocia-
ción. Carril destaca que se busca 
“aproveitar os recursos infrautiliza-
dos e que o monte non quede sen 
limpar”. O porco axuda a evitar os 
incendios porque ten os montes 
limpos e propicia o aproveitamen-
to do medio rural onde xa existen 
postos de traballo creados grazas á 
explotación do Porco Celta. 

Malia que é un animal con boa pre-
cocidade sexual e uns tempos de 
xestación de tres meses, tres se-
manas e tres días, o punto óptimo 
de sacrificio supera o das outras 
razas, o que trae consigo un incre-
mento no prezo da carne. “Está o 
dobre de tempo na explotación que 
outras razas porcinas co cal o gas-
to en alimentación tamén é dobre”, 
explican os técnicos. O aspecto po-
sitivo, segundo destacan, é a obten-
ción dun produto máis zumarento 
e con maior palatabilidade “o que 
compensa que os custos sexan algo 
máis elevados”.

Un animal criado ao aire libre
O Porco Celta é un animal omnívoro 
que come boa parte do que atopa 
nos terreos nos que medra, desde 
froitas ou hortalizas a pequenos se-
res vivos. Diferenciándose do porco 
ibérico que sae ao campo tres ou 
catro meses antes do sacrificio, o 
porco galego pasa toda a súa vida 
no monte. É un animal duro ao que 
apenas lle afectan os cambios cli-
máticos. Xosé Antón Carril conta 
como é posible ver parir unha porca 
en pleno inverno, baixo unha gran 
nevarada, en municipios da mon-
taña como Triacastela ou A Fonsa-
grada. “Paren sobre a neve e non 

A RECUPERACIÓN DUNHA RAZA 100% GALEGA

morren posto que son animais moi 
duros”, indica.  

De cara a que os produtores teñan 
un coidado cómodo e seguro da es-
pecie, desde o colectivo Asorpocel 
recomendan ter os soares conve-
nientemente pechados, aínda que 
aclaran que non son animais agre-
sivos. Ademais, é importante arti-
cular un sistema de tolvas mecani-
zadas para que se alimenten sen a 
necesidade de ter que acudir onda 
eles de maneira diaria. Cando o ani-
mal está listo para o sacrificio, a in-
dustria transformadora encárgase 
de recoller o porco que despezará 
no matadoiro desde onde chega 
ao mercado, na maioría dos casos, 
para a venda en fresco.

A maior demanda da especie é a 
carne fresca que xa supera notable-
mente a venda de produtos curados 
como o xamón ou as cacholas. Exis-
ten numerosos establecementos 
que mercan a carne do matadoiro 
para servila nos seus menús como 
un prato polo que apostar. O primei-
ro restaurante en incorporar o Por-
co Celta ao seu menú foi o Roma, 
en Sarria, onde turistas e peregri-
nos fan as delicias do seu padal no 
seu camiño a Santiago. 

Aínda que a maioría do porco se 
come, tamén existen partes que 
non se aproveitan, como as vísce-
ras ou algunhas graxas. Asoporcel 
encárgase de pagarlles a empresas 
especializadas para que destrúan 
as partes inservibles do animal. En-
tre os produtos que comercializan, 
os de maior éxito son os embutidos, 
o chourizo ou o salchichón, o lombo 
ou o lacón, ben para comer ao corte 
ou como un dos complementos que 
non pode faltar no cocido galego. 

Aposta pola salubridade 
Os estudos realizados ao porco 
ibérico, cuxos ácidos graxos son 
os mesmos que os do Porco Celta, 
leváronos a concluír que se trata 
dunha raza que axuda a reducir o 
colesterol malo, polo tanto, unha 
carne inocua, e non nociva. Desde 
Asoporcel traballan para imprimir-
lles este distintivo aos produtos do 
Porco Celta, a etiquetaxe de salu-
bridade que lle permita abrirse un 
oco no mercado galego e que axude 
a consolidar a raza. “A carne é máis 
apetecible e os seus aromas son 
peculiares. É como comer coello do 
monte ou da granxa. Ou comer polo 
campeiro ou industrial. Este sería o 
polo campeiro do porco”, remarca 
Carril. 

A RECUPERACIÓN DUNHA RAZA 100% GALEGA

En 2011 sacrificáronse en Galicia 
4.000 porcos, 1.500 pola marca de 
calidade mentres que os demais se 
destinaron a autoconsumo, recría 
ou reposición. O volume de nego-
cio que xerou o Porco Celta sitúa-
se en 1,8 millóns de euros, sendo 
o mercado principalmente galego. 
A asociación conta con ofertas de 
Xapón e doutros países para o con-
sumo da carne do Porco Celta pero 
cren que o futuro “está no mercado 
local” polo que apostarán antes de 
dar o salto aos mercados interna-
cionais.

A carne do Porco Celta está á ven-
da en máis de 80 establecementos 
galegos, a maioría deles tendas de-
licatessem ou pequenos negocios, 
un mercado selecto que valora o 
ser zumarento e a salubridade dos 
produtos derivados do animal. 

O reto de cara aos próximos anos 
pasa por aumentar a produción ata 
os 10.000 porcos, o que levaría a 
Asoporcel a acadar unha menor de-
pendencia dos fondos públicos e do 
apoio das administracións. “Nese 
momento o Porco Celta estará sal-
vado”, conclúe Xosé Antón Carril, 
director técnico da asociación de 
produtores. 

libre dos animais. A cría das gali-
ñas faise de xeito tradicional ata as 
18 semanas de vida, momento no 
que se incorporan á granxa e se lles 
subministra penso ecolóxico, con-
verténdose así en cría ecolóxica. O 
ciclo de vida útil dos animais está a 
ser de 10 meses, que é cando son 
enviados ao matadoiro.

A Asociación O Vieiro Leboreiro, 
representante do Grupo de Desen-
volvemento Rural 16, foi a encarga-
da de promover e conseguir axuda 
para este e outros proxectos produ-
tivos centrados na importancia da 
biodiversidade, a súa conexión co 
desenvolvemento rural e a posibili-
dade da introdución de hábitos de 
consumo saudables. Os 14 conce-
llos do GDR 16 cobren unha área de 
máis de 1.000 km cadrados cunha 
poboación de 29.153 habitantes, 
que presentan unha baixa densi-
dade de poboación. Nese contex-
to, consideraron fundamentais as 
iniciativas que melloren a calidade 
de vida dos veciños, axuden a fixar 
poboación e colaboren na conserva-
ción do medio natural. 

Un bo exemplo constitúeo a promo-
tora de Embutidos A Montaña de 
Entrimo, Ana Isabel González, quen 
tamén conseguiu que a súa idea re-
cibise financiamento do programa 
Leader con preto de 8.000 euros. 
O seu proxecto parte do aproveita-
mento de produtos da zona que ata 

artesanal con leite cru e sal, e sen 
o engadido de aditivo ningún. A súa 
elaboración xunto coa exclusivida-
de do produto fixeron que en 2008 
lle fose outorgado o premio Agader 
pola conservación das tradicións e 
dinamización do medio rural e re-
coñecido como experiencia exem-
plar 2010 pola Fundación Félix 
Rodríguez de la Fuente. O ourensán 
converteu as instalacións da explo-
tación nun ecomuseo onde se divul-
ga o proceso de elaboración arte-
sanal do queixo. Ademais, a través 
da marca Xurés Verde comercializa 
o esterco xerado polas mesmas ca-
bras como fertilizante orgánico ou 
para o seu uso en hortas e xardíns. 

Achega do Feader
O proxecto da produción de ovos 
en ecolóxico foi posible grazas a 
unha achega de Feader, do Gober-
no español e do Agader de máis de 
50.000 euros dun orzamento total 
que supera os 200.000. Ademais 
do acondicionamento das naves, o 
promotor adquiriu varias hectáreas 
dos terreos próximos á explotación 
para o seu uso en extensivo e para 
empregar na alimentación ao aire 

“Os ovos que producimos son eco-
lóxicos pola alimentación da galiña 
e porque as pitas andan libres”, 
resume José Antonio Dacuña para 
explicar en que consiste o proxecto 
que acaba de pór en marcha no con-
cello ourensán de Entrimo baseado 
na dinamización do sector agrario. 
A actividade céntrase na explota-
ción de dúas granxas de produción 
de ovos en sistema ecolóxico. Entre 
as dúas naves que conforman as 
instalacións da empresa suman un 
total de 9.000 galiñas poñedoras 
que producen preto de 8.000 ovos 
ao día. Non é a única iniciativa que 
este emprendedor rural desenvol-
ve no ámbito xeográfico do Parque 
Natural da Baixa Limia-Serra do 
Xurés.

Dacuña mantén a conversa sobre a 
produción de ovos a través do teléfo-
no móbil desde unha das pradarías 
de Lobios onde acompaña as súas 
cabras alpinas mentres pastan na 
segunda das súas explotacións, en 
Riocaldo. Co leite destes animais 
elabora desde o ano 2006 o coñe-
cido Queixo do Xurés, un produto 
tamén ecolóxico elaborado de xeito 

GRANXAS ECOLÓXICAS PARA A 

DINAMIZACIÓN AGRARIA

OVOS ECOLÓXICOS, CRÍA DE GALIÑAS, QUEIXO DE CABRAS QUE PAS-

TAN NAS EXPLOTACIÓNS PRETO DE LOBIOS PARA PRODUCIR O CO-

ÑECIDO COMO QUEIXO DO XURÉS, EMBUTIDOS AUTÓCTONOS QUE 

QUEREN SAÍR AO EXTERIOR E MOSTRAR AS EXCELENCIAS DUNHA 

CONTORNA ÚNICA, AQUELA DO SUR DA PROVINCIA DE OURENSE NA 

QUE TRABALLA O GRUPO DE DESENVOLVEMENTO RURAL 16

Desenvolvemento Rural en Entrimo



GRANXAS ECOLÓXICAS PARA A DINAMIZACIÓN AGRARIA

o de agora non foran explotados, 
como a carne de poldro. A iniciati-
va propón a súa transformación en 
embutidos, o que representa unha 
actividade absolutamente innova-
dora na comarca, ao non haber nin-
gunha outra empresa que se encar-
gue da produción deste tipo. 

Os mesmos propósitos son os que 
guiaron a José Moreno Álvarez para 
a posta en marcha dunha planta 
de produción, almacenaxe e pro-
cesado hortícola en Celanova. Polo 
de agora iniciáronse no cultivo de 
diferentes legumes e verduras co 
obxectivo de poder saltar a cadea 
de distribución e venderlles directa-
mente á hostalaría e aos almacéns. 
O promotor cre que este modelo de 
comercialización permitirá un afo-
rro no custo do produto próximo ao 
40%, ao que se suma a vantaxe de 
mercar un alimento “máis fresco 
e menos manipulado”. A maiores, 

instalarase unha planta de compos-
taxe con cuxos refugallos prevén 
abastecer as terras de produción 
hortícola. Unha vez completen o ci-
clo produtivo destinarán o exceden-
te á Cruz Vermella para que o distri-
búa a través do banco de alimentos 
a aqueles que máis o necesiten. 

Polo de agora comezaron o cultivo 
de alimentos como o grelo, o feixón, 
o pemento branco, o de Padrón, 
o repolo ou a verza, nos máis de 
16.000 metros cadrados de super-
ficie da explotación. Moreno Álvarez 
destaca os “bos resultados” dunha 
colleita que agardan que sexa “moi 
variada”, permitindo o desenvolve-

O GRUPO DE DESENVOLVEMENTO RURAL 16 TRABALLA COAS 

ACHEGAS EUROPEAS PARA AXUDAR A FIXAR POBOACIÓN NO SUR 

DA PROVINCIA DE OURENSE, MELLORAR A CALIDADE DE VIDA DOS 

VECIÑOS E COLABORAR NA CONSERVACIÓN DO MEDIO NATURAL

mento da actividade durante todo 
o ano. Tamén negocian acordos cos 
principais produtores de patacas 
e cebola da Limia, dous alimentos 
que, en principio, incorporarán dos 
dous principais focos de produción 
ourensá, Xinzo da Limia e A Veiga. 

Unha vez que os produtos se ato-
pen listos para a súa venda, a nave 
de procesado estará acondicionada 
coa maquinaria precisa para o ela-
borado, envasado e etiquetado dos 
alimentos da horta. “Buscamos 
xente que se queira dedicar a isto 
porque cremos que o campo pode 
ser unha saída laboral”, subliña o 
promotor.

Unha anciá dependente do Conce-
llo do Porriño (Pontevedra) agarda 
a chegada da súa coidadora para 
que a axude a sentar na porta onde 
toma o fresco. É un servizo gratuí-
to que lle permite ampliar os seus 
movementos dentro da súa propia 
vivenda, sen a necesidade de des-
prazarse. Coma ela, outras vinte 
persoas do municipio contan coa 
axuda de coidadores sociosanita-
rios que as acompañan na organi-
zación e limpeza do fogar. Trátase 
dun servizo que prestan once mu-
lleres e un home participantes no 
obradoiro Val de Louriña III, cuxa 
actividade comezou en decembro 
do ano 2010.

Desde que o obradoiro botou a an-
dar, cada un dos 32 alumnos tratou 
de especializarse no traballo que 
ía realizar durante o ano seguinte. 
Así, doce deles ocúpanse de traba-
llos de carpintaría, oito de labores 
relacionados coa xardinaría e doce 
fórmanse en actividades relaciona-
das coa atención ás persoas, a tra-
vés da atención domiciliaria ou dos 
servizos que prestan no centro de 
día da localidade.

O ente promotor da iniciativa é o 
Concello do Porriño e contou cunha 
axuda de 693.000 euros da Con-
sellería de Traballo e Benestar da 
Xunta mediante fondos europeos 
para desenvolver o proxecto. No 
obradoiro traballan persoas des-

empregadas maiores de 25 anos, 
cunha presenza destacada de co-
lectivos desfavorecidos na procura 
de emprego, como son as mulleres, 
os maiores de 45 anos e as persoas 
con discapacidade.

Anteriormente, a Xunta subvencio-
nou obradoiros previos que permi-
tiron a recuperación de dezanove 
muíños de auga, repartidos en seis 
conxuntos doutras tantas parro-
quias do Porriño. Un dos traballos 
aos que lle dá continuidade Val de 
Louriña III é á remodelación do edi-
ficio multiusos de Torneiros, cuxas 
reformas levan a cabo as persoas 
especializadas en albanelaría e car-
pintaría. 

O traballo que os alumnos están 
acometendo nos antigos xulgados 
do Porriño permitirá contar cunha 
casa da xuventude destinada aos 
máis novos, así como dispor de 
locais destinados ás asociacións 
culturais e sociais do municipio. 
A responsable dos alumnos traba-
lladores recoñece que o ritmo que 
acadaron os traballos “vai permitir 
chegar a un grao de execución das 
obras do 100%”. 

O terceiro dos campos no que os 
alumnos se están a formar é a xar-
dinaría, mediante a intervención 
nos espazos verdes do municipio, 
concretamente no Parque de Tor-
neiros. Os traballos permitirán dar 

Obradoiro Val de Louriña III 

UNHA VÍA PARA O EMPREGO 

NO CONCELLO DO PORRIÑO

CO PRECEDENTE DE DOUS OBRA-

DOIROS ANTERIORES NOS QUE 

MÁIS DA METADE DOS PARTICI-

PANTES ACADARON EMPREGO, O 

CONCELLO DE O PORRIÑO CON-

TOU COA AXUDA DOS FONDOS 

EUROPEOS CEDIDOS POLA CON-

SELLERÍA DE TRABALLO E BENES-

TAR PARA LANZAR A TERCEIRA 

EDICIÓN DO OBRADOIRO DE EM-

PREGO VAL DE LOURIÑA. “SON 

PROGRAMAS MOI COMPLETOS 

NOS QUE NON SÓ SE FORMA AOS 

ALUMNOS NUN OFICIO SENÓN 

QUE TEÑEN A POSIBILIDADE DE 

AMPLIAR OS SEUS ESTUDOS BÁ-

SICOS E OBTER O CERTIFICADO 

DE PROFESIONALIDADE”, RE-

SUMEN OS RESPONSABLES DO 

OBRADOIRO



a imaxe dun parque novo, mellor 
coidado e cunha ampla variedade 
de especies de porte alto e de som-
bra, plantadas polos alumnos do 
obradoiro baixo a supervisión dos 
mestres. A súa aprendizaxe tamén 
inclúe a recuperación e instalación 
de xardíns para contribuír a aumen-
tar os espazos naturais en toda a 
superficie do Concello. 

Inserción laboral
A responsable do obradoiro Val de 
Louriña III, Milagros Calviño Groba, 
expón que “o obxectivo primordial 
do proxecto, ademais de que aca-
den o certificado de profesiona-
lidade, é a inserción laboral dos 
alumnos traballadores”. Con este 
propósito, os homes e mulleres que 
integran o obradoiro non só reciben 
aprendizaxe en relación co traballo 
que desenvolven no Porriño, senón 
que teñen a posibilidade de recibir 
clases de educación básica de cara 
a obter o graduado na ESO.

“Hai xente que ten o graduado pero 
moita outra non, así que estas per-
soas se están preparando para po-
der sacalo dentro do obradoiro”, 
relata Calviño Groba. Desde o inicio 
do proxecto contratouse unha do-

cente que colabora cos alumnos na 
orientación e información sobre o 
mercado de traballo de cara a aca-
dar unha inserción laboral efectiva 
unha vez que remate o obradoiro. A 
docente contratada por Val de Louri-
ña III xa ten establecido contactos 
cos técnicos locais de emprego da 
Concellería de Formación do Conce-
llo do Porriño para xestionar a posi-
ble incorporación dos alumnos ás 
empresas do municipio. “Trataríase 
de atopar aquelas empresas que se 
adapten aos perfís profesionais nos 
que traballan os alumnos”, explican 
os responsables do obradoiro. 

De cara a que os alumnos logren 
traballos unha vez remate o perío-
do formativo, os docentes traballan 
con eles na elaboración de currí-
culos profesionais que lles permi-
tan presentarse ás compañías que 
operan na zona. Aínda que é cedo 
para facer unha avaliación dos re-
sultados deses contactos coas 
empresas, desde Val de Louriña III 
cren que o perfil profesional máis 
demandando será a atención socio-
sanitaria porque “o certificado é vá-
lido para institucións e domicilios” 
e existe unha gran demanda desde 
tipo de axuda na comunidade. 

O Concello chegou a un acordo co 
Consorcio Galego de Igualdade e 
Benestar para que os alumnos rea-
licen as prácticas correspondentes 
ao período formativo na residencia 
do Meixoeiro. Outra parte dos tra-
balladores rematarán a ensinanza 
en vivendas particulares prestándo-
lles a súa axuda a domicilio a per-
soas dependentes.

Todos os alumnos elixidos para for-
mar parte de Val de Louriña III con-
tan cun salario mensual de 1.090 
euros, financiado grazas ás achegas 
das administracións participantes 
no proxecto. “Son programas moi 
completos nos que non só se forma 
aos alumnos nun oficio senón que 
teñen a posibilidade de ampliar os 
seus estudos básicos e obter o cer-
tificado de profesionalidade”, resu-
me a responsable do obradoiro. 

Tanto a Xunta como o Concello do 
Porriño e o equipo docente de Val 
de Louriña coinciden na necesida-
de de formar ao capital humano, 
en especial a aqueles que contan 
con maiores dificultades de acceso 
ao mercado laboral, como a mellor 
das fórmulas para conseguir a súa 
integración real nas empresas. 

O tamaño das empresas ás que se 
destina o proxecto fixo necesario 
promover actuacións que reforza-
sen a competitividade das inicia-
tivas empresariais que xorden ao 
seu arredor, centrando os esforzos 
de maneira exponencial no impulso 
das actividades de I+D. O partena-
riado que dirixíu a iniciativa estivo 
formado por tres socios galegos e 
un portugués: o Parque Tecnolóxi-
co de Galicia (Tecnópole) como xefe 
de fila, a Asociación de Empresas 
Galegas dedicadas a Internet e ás 
Novas Tecnoloxías (Eganet), a Fun-
dación para o Fomento da Calida-
de Industrial e o Desenvolvemento 
Tecnolóxico de Galicia, a través da 
súa Oficina de Programas Interna-
cionais de I+D+i (OPIDi) e NET No-
vas Empresas e Tecnoloxías, S.A.- 
Business and Innovation Centre do 
Porto (NET-BIC Porto).

sectoriais e empresas, o traballo de 
consultoría realizouse en trece PE-
MEs, nove delas galegas e as catro 
restantes do norte de Portugal. 

“Formuláronnos a necesidade de 
mellorar a xestión e a administra-
ción, a automatización dos proce-
sos de compravenda, o control de 
proxectos e produción e a actuali-
zación do software existente”, enu-
mera Pena Nieto. A partir de aí co-
mezaron a traballar no deseño das 
ferramentas, aínda que as achegas 
das empresas foron continuas du-
rante a fase de implantación na que 
se foron realizando melloras con-
forme ás súas suxestións.

As consideracións non só chega-
ron por parte dos beneficiarios do 
proxecto. O responsable de Innova-
ción e Enerxías Renovables da Di-
rección Xeral de Política Rexional 
da Comisión Europea, Mathieu Fi-
chter, ten valorado o proxecto como 
“moi positivo” tras asegurar que o 
desenvolvemento das enerxías re-
novables na UE “depende principal-
mente dos esforzos rexionais”. 

Fichter explicou nunha visita a Ga-
licia que as liñas que dirixirán as 
políticas europeas en materia de 
enerxías serán aquelas que axuden 
ás rexións a explotar o seu poten-
cial endóxeno de crecemento. “As 
axudas vincularanse á calidade e 
aos resultados dos proxectos, aca-
báronse os fondos xeneralizados”, 

O proxecto foi posible grazas ao 
cofinanciamento do Fondo Euro-
peo de Desenvolvemento Rexional 
(Feder) da Unión Europea ao am-
paro do Programa Operativo de Co-
operación Transfronteiriza España 
Portugal 2007-2013, concretamen-
te no eixe de actuación correspon-
dente ao fomento da competitivida-
de e da promoción do emprego. O 
seu financiamento total ascendeu a 
931.693,68 euros, dos que o 75% 
procedeu dos FEDER.

Boa parte da iniciativa consistiu na 
posta en marcha dun programa pilo-
to para a implantación de ferramen-
tas TIC en preto de 100 pequenas e 
medianas empresas da Eurorrexión 
Galicia-Norte de Portugal cuxa acti-
vidade principal se centra no sector 
das enerxías renovables. A iniciativa 
pretendeu mellorar a capacitación 
da rede empresarial da Eurorrexión 
para que as compañías gañasen 
en competitividade e servisen para 
acubillar o desenvolvemento de ini-
ciativas innovadoras de carácter co-
operativo. 

A directora de Tecnópole e coordina-
dora do proxecto ER-Innova, Luísa 
Pena Nieto, explica que o primeiro 
paso consistiu “nun amplo traballo 
de consultoría destinado a identi-
ficar as debilidades e catalogar as 
necesidades reais e específicas das 
empresas que compuñan o público 
obxectivo da acción”. Tras contac-
tar cun bo número de asociacións 

AS ENERXÍAS RENOVABLES RE-

PRESENTAN UN DOS SECTORES 

CON MAIOR POTENCIAL DE CARA Á 

XERACIÓN DE VALOR ENGADIDO A 

MEDIO PRAZO. NESTE MARCO DE 

ACTUACIÓN NACEU O PROXECTO 

ER-INNOVA, UNHA INICIATIVA DE 

COOPERACIÓN TRANSFRONTEIRI-

ZA QUE PERSEGUE O INCREMEN-

TO DA COMPETITIVIDADE DAS PE-

QUENAS E MEDIANAS EMPRESAS 

DO SECTOR

avanzou. Neste senso, engadiu que 
despois de 2013 os fondos estru-
turais se centrarán na innovación 
e na economía verde. Respecto da 
innovación rexional, Fichter ase-
gurou que a CE está primando a 
“estratexia da especialización in-
telixente”, ao tempo que definiu os 
obxectivos da política enerxética: a 
competitividade, a seguridade na 
subministración e a sustentabilida-
de, obxectivos cos que concorda o 
proxecto ER-Innova.

Os estudos derivados das consultas 
ás empresas do sector das enerxías 
renovables revelaron a existencia 
dun feble perfil innovador, o que, 
de xeito claro, se traducía nunha 
menor competitividade das com-
pañías seleccionadas. Os respon-
sables do proxecto consideraron 
necesaria unha aposta pola implan-
tación de iniciativas que fomenta-
sen a modernización das empresas 
e o establecemento de estruturas 
colaborativas entre todos os axen-
tes involucrados na realización de 
proxectos de I+D+i.

As actividades estaban encamiña-
das a conseguir unhas empresas 
máis competitivas, de maneira que 
redundase na mellora do emprego 
e no crecemento económico sus-
tentable da Eurorrexión. Deste xei-
to, decidiuse traballar nun software 
específico de xestión de recursos 
empresariais (ERP) e no deseño 
dunha plataforma web desde a que 
impulsar un mercado virtual e a uti-
lización da facturación electrónica.

A directora de Tecnópole consi-
dera que isto se traduce para as 
empresas do sector das enerxías 
renovables da Eurorrexión “nun-
ha modernización das súas ope-
racións, nunha visión integral dos 
seus procesos, e, polo tanto, nunha 
diferenza competitiva que lles per-
mitirá gañar posicións no mercado 
grazas a unha xestión máis eficien-
te”. A descarga do ERP é gratuíta e 

está á disposición de todas as em-
presas do sector en www.er-innova.
com ou na web creada ao abeiro do 
proxecto (www.energetyc.eu) coa 
posibilidade de acceder á interface 
en castelán ou en inglés.

A nova ferramenta energy-tic.eu 
fomenta a interrelación entre as 
pemes para levar a cabo proxectos 
conxuntos, así como a moderniza-
ción dos seus procesos comerciais. 
A través de varias xornadas que se 
desenvolveron en Ferrol, Ourense e 
O Porto, ensinóuselles aos empre-
sarios como elaborar propostas de 
proxectos europeos de I+D, unha 
opción que moitas das compañías 
descoñecían ou non sabían como 
implementar. A coordinadora do 
proxecto destaca que a plataforma 
web lles brinda ás pemes do sec-
tor “unha estrutura de colaboración 
estable para o impulso de proxec-
tos promovidos conxuntamente, 
ademais de contribuír ao fomento 
das relacións comerciais online e 

á facturación electrónica entre as 
empresas. Remarca, asemade, a 
importancia de que as ferramentas 
sexan asumidas polas empresas. 
“Nós dámoslles todo o soporte pre-
ciso para implantalas da maneira 
máis eficaz posible, agora o éxito 
da súa utilización radica principal-
mente nelas”, subliña Pena Nieto.

O proxecto complétase cun plan 
de sustentabilidade e transferencia 
para lles dar soporte e continuidade 
ás vantaxes acadadas coa iniciativa. 
Amais de que as compañías que xa 
forman parte continúen mellorando 
os seus procesos produtivos grazas 
ás TIC, preténdese compartir e 
dar a coñecer o proxecto a outras 
PEMEs do sector. Luísa Pena acla-
ra que seguirán “puíndo detalles 
operativos dándolles ás empresas 
o soporte preciso para implantar 
as melloras con éxito, ademais de 
continuar coa súa difusión para que 
outras empresas as coñezan e poi-
dan acceder ás súas vantaxes”.

O SECTOR DAS ENERXÍAS RENOVABLES APLICA AS TIC PARA GAÑAR COMPETITIVIDADE

No ano 2008 Cosman Fábrica de 
Muebles, empresa ubicada nas in-
mediacións de Ourense, no Con-
cello de Coles, era líder a nivel na-
cional na venda de moble clásico, 
a través da fabricación de dormito-
rios e salóns, principalmente. Pero 
non era suficiente. O sector foi du-
ramente castigado pola crise nese 
mesmo ano e os dous irmáns que 
rexentan a empresa familiar -funda-
da polo seu pai no ano 1977- viron 
a necesidade de diversificar os seus 
produtos para seguir adiante coa 
actividade.

Desde o seu nacemento a fábrica 
de mobles Cosman atendeu prin-
cipalmente á venda de mobiliario 
para o fogar baseado na madeira. 
Foron eses comezos os que levaron 
ao director comercial da empresa, 
Francisco Pérez Vázquez, e á súa 
irmá Cristina -xerente da compa-

ñía- a apostar polo fogar dixital, a 
través da producción de mobiliario 
intelixente co que afianzar un nego-
cio no que se albiscaban perdas.

Xunto coa empresa Alumega, de La-
lín (Pontevedra), a moblería ouren-
sá presentou ante o Centro para el 
Desarrollo Tecnológico Industrial 
(CDTI) un proxecto de cooperación 
interempresas para o desenvolve-
mento do mobiliario tecnolóxico. 
O acordo alcanzado polo Conse-
llo Europeo en decembro de 2005 
sobre as perspectivas financeiras 
da Unión Europea para o período 
2007-2013 estableceu unha dota-
ción adicional para España do Fon-
do Europeo de Desarrollo Regional 
(Feder) de 2.000 millóns de euros. 
Son os recursos que constitúen o 
Fondo Tecnolóxico para axudas á 
investigación e desenvolvemento 
tecnolóxico.

O organismo xestor da maioría do 
orzamento, o CDTI, considerou o 
proxecto de Cosman Muebles un 
novo instrumento rexional de ca-
rácter estratéxico empresarial, polo 
que destinou un fondo por enriba do 
1,1 millón de euros para a súa exe-
cución. Galicia viuse especialmente 
beneficiada polo fondo tecnolóxico, 
dirixido a todas as comunidades, 
pero no que se lle deu prioridade 
a aqueles territorios con menor 
nivel de renda per cápita como o 
noso país, Andalucía, Estremadura 
e Castela a Mancha, receptoras do 
70% do fondo. 

A empresa de Coles conta cunhas 
instalacións de máis de 10.000 
metros cadrados repartidas en tres 
centros de traballo. Nelas, atópase 
unha liña de barnizado con secado 
por ultravioleta e dous centros de 
mecanizado por control numéri-
co, xunto “cos mellores ebanistas 
artesáns”, apunta Francisco Pérez 
Vázquez. A adquisición da última 
tecnoloxía en maquinaria tenlles 
permitido fabricar calquera tipo de 
moble “con total fiabilidade na súa 
construcción e acabado”, subliña o 
responsable. 

Co sector tecnolóxico galego
A situación económica e o aumento 
da competitividade dos novos mer-
cados levaron aos responsables de 
Cosman a apostar por unha nova 
liña de negocio baseada no mobi-
liario intelixente para o que con-
taron coa colaboración do Centro 
Tecnolóxico de Telecomunicacións 
de Galicia (Gradiant) e do Centro 
de Innovación e Servizos da Madei-
ra (Cis MadeIra), das universidades 
de Vigo e Santiago, e de empresas 
de primeiro nivel, como a galega 
Televés ou a multinacional Vodafo-
ne, entre outras. 

O novo catálogo de mobiliario inte-
lixente que plantexa Cosman Mue-
bles ten como base a incorpora-
ción de novas tecnoloxías de cara a 
crear o fogar dixital do futuro, es-
pecialmente relevante para persoas 

EN COSMAN VIRON QUE PRECISABAN INNOVAR PARA SOBREVIVIR NO 

COMPETITIVO MUNDO DO MOBLE. FORAN DA MÁN DE SOCIOS TECNO-

LÓXICOS GALEGOS COMO GRADIANT OU O CIS-MADEIRA E APORVEI-

TARON OS RECURSOS DO FONDO TECNOLÓXICO DA UNIÓN EUROPEA. 

AHORA PORÁN Á VENTA UN PRODUTO SEN COMPETENCIA

Innovación

TECNOLOXÍA GALEGA PARA 

O MOBILIARIO INTELIXENTE

da terceira idade con mobilidade 
reducida ou persoas dependentes. 
Coa colaboración de Gradiant e 
CIS-Madera deseñaron unha serie 
de prototipos básicos sobre os que 
xira o proxecto: almacenamento in-
telixente, a oficina tecnolóxica e os 
mobles multimedia.

A primeira das propostas refírese 
ao deseño e desenvolvemento dun-
ha liña de estantes, orientados ao 
fogar, oficinas e bibliotecas, que 
permita o almacenamento e rexis-
tro automático de libros, catálogos 
ou calquera tipo de produto indus-
trial, mediante o emprego da tec-
noloxía. Segundo explica Francisco 
Pérez “trátase de monitorizar en 
todo momento a posición e dispo-
ñibilidade do artículo, sen a nece-
sidade da actualización manual do 
sistema”. Para que sexa posible a 
súa recuperación, os obxectos al-
macenados nos estantes levarán 
integrada unha etiqueta dixital que 
permita detectar e controlar a ubi-
cación do produto.

A oficina tecnolóxica plantexa un 
sistema de mesas de oficina que 
integre potencia eléctrica, acceso a 
redes e a internet e telefonía. Neste 
prototipo apóstase de xeito especial 
pola eliminación do cableado co 
uso de novas técnicas que permitan 
integrar os conectores que empre-
gan os periféricos informáticos nun 
único cable a través da propia toma 
eléctrica do moble. Pero hai máis. A 
oficina incorpora tamén un sistema 
de control de presenza co que po-
der monitorizar os postos de cara 
a garantir a seguridade da informa-
ción e promover o aforro enerxético 
naqueles momentos nos que o tra-
ballador non se atope presente. 

Por último, conseguiron desenvol-
ver unha oferta de mobles mul-
timedia que incorpora o deseño 
dun dormitorio que integrará unha 
pantalla multimedia despregable 
mediante un automatismo des-
de un compartimento disimulado 
e imperceptible a simple vista. O 

A COMERCIALIZACIÓN DOS MOBLES INTELIXENTES DESENVOL-

VIDOS EN GALICIA SERÁ UNHA REALIDADE ESTE MESMO ANO. A 

APOSTA POLA INNOVACIÓN DE COSMAN PERMITIRALLES ABRIR 

NEGOCIO EN MERCADOS QUE ATA AGORA CONSIDERABAN 

INACCESIBLES PARA UNHA FIRMA DO SEU TAMAÑO

produto suma teclados e mandos 
a distancia integrados e ergonómi-
cos. Tamén integra un sistema de 
cromoterapia para que a habitación 
se poida iluminar de forma autóno-
ma en función do tipo de música 
que seleccione o usuario, da tarefa 
que estea realizando ou incluso do 
seu estado físico e anímico. 

Na empresa ourensá están convenci-

dos de que a vivenda do futuro trae-
rá consigo máis confort, un impor-
tante aforro no consumo de enerxía, 
así como novas formas de entrete-
mento, ocio e servizos. A aposta 
pola innovación permitiralles estar 
preparados para os novos retos e 
abrir negocio en mercados ata o de 
agora inaccesibles. A comercializa-
ción dos mobles intelixentes será 
unha realidade este mesmo ano. 

Durante o período 1957-1988, o 
Fondo Social Europeo (FSE, desde 
1958), o Fondo Europeo de Orien-
tación e de Garantía Agrícola (Feo-
ga en 1962), e o Fondo Europeo de 
Desenvolvemento Rexional (Feder, 
dende 1975) cofinanciaron proxec-
tos seleccionados, previamente, po-
los Estados membros.

Pola súa banda, a Política Rexio-
nal europea ten os seus inicios en 
1965, cando a Comisión Europea 
se pronuncia, por primeira vez, a 
través dunha comunicación oficial. 
Tras este primeiro trámite, en 1968, 
créase a Dirección Xeral de Política 
Rexional, e en 1972, os xefes de Es-
tado e de Goberno adoptan unhas 
conclusións en París, onde se des-
cribe a Política Rexional como “un 
factor esencial no fortalecemento 
da Comunidade”.

A evolución da Unión Europea vai 
ligada á Política de Cohesión. Xa 
desde o primeiro Tratado Comuni-
tario, asinado en Roma en 1957, 
se vén xerando a base normativa 
que rexe o futuro dos actuais 27 
Estados membros. Construída so-
bre o concepto da solidariedade, 
a Política de Cohesión promove o 
desenvolvemento das rexións me-

nos favorecidas economicamente 
a través do estímulo financeiro que 
se articula coas axudas dos Fondos 
Estruturais. Estas axudas sufriron 
modificacións ao longo de máis de 
medio século, cambios substan-
ciais que levaron a Unión Europea 
ao que é na actualidade. 

AS ORIXES DA 
INTEGRACIÓN
1957-1988

Os instrumentos financeiros e as 
iniciativas para lles facer fronte aos 
desequilibrios sociais e económicos 
no ámbito comunitario existen den-
de o principio da integración euro-
pea. No ano 1986 introducíronse 
na Acta Única Europea os primeiros 
fundamentos legais, que abriron o 
camiño cara a unha Política de Co-
hesión integrada. 

O 9 DE MAIO CELÉBRASE O DÍA 

DE EUROPA EN LEMBRANZA DA 

MESMA DATA EN 1950, CANDO O 

MINISTRO FRANCÉS DE EXTERIO-

RES, ROBERT SCHUMAN, FIXO A 

DECLARACIÓN QUE ORIXINOU A 

CREACIÓN DA PRIMEIRA COMU-

NIDADE EUROPEA: A DO CARBÓN 

E ACEIRO. DESDE AQUELA A IDEA 

DUN CONTINENTE UNIDO DEU 

OS SEGUINTES PASOS

9 de maio, Día de Europa

A RUTA CARA Á COHESIÓN



O Fondo Europeo de Desenvolve-
mento Rexional estableceuse en 
1975, para un período de tres anos 
cun orzamento inicial de 1.300 
millóns de euros, co obxectivo de 
corrixir os desequilibrios rexionais 
existentes –debido ao predominio 
da agricultura–, as transformacións 
industriais e o desemprego estru-
tural. Nese período, o Feder finan-
ciaba tres accións (investimentos 
en pemes para a creación de novos 
postos de traballo, a adquisición 
de maquinaria e investimento para 
infraestruturas en zonas montaño-
sas), cuxos proxectos aprobados re-
cibían ata un 50 por cento do gasto 
público.

MÁIS RECURSOS E UNHA 
PROGRAMACIÓN
1989-1993

En 1986, varios acontecementos 
(adhesión de Grecia, España e Por-
tugal, e a aprobación do mercado 
único) trouxeron consigo o impulso 
definitivo cara a unha verdadeira 
Política de Cohesión. En marzo de 
1988 deuse outro paso máis, can-
do o Consello Europeo decidiu asig-
nar 64.000 millóns de ecus (antiga 
denominación da moeda común 
europea) dos Fondos Estruturais, o 
que representou unha duplicación 
dos recursos anuais para o período 
1989-1993. 

Ademais, o 24 de xuño de 1988, o 
Consello aprobou o primeiro Regu-
lamento da integración dos Fondos 
Estruturais no marco da Política de 
Cohesión. Esta reforma introduciu 
os principios fundamentais desta 
política, como a solidariedade coas 
rexións máis pobres e atrasadas, a 
programación plurianual, a orienta-

ción estratéxica dos investimentos 
e a participación dos interlocutores 
rexionais e locais.

A CONSOLIDACIÓN 
TRAS MAASTRICHT
1994-1999

Acordado en Maastricht o 7 de fe-
breiro de 1992, o Tratado da Unión 
Europea e a revisión do Tratado 
das Comunidades Europeas (TCE) 
entraron en vigor o 1 de novembro 
de 1993. No que respecta á Cohe-
sión e á Política Rexional, o TCE 

estableceu un novo instrumento, 
o Fondo de Cohesión, e unha nova 
institución, o Comité das Rexións, 
así como a introdución do principio 
de subsidiariedade. En decembro 
do ano 1992, o Consello Europeo 
decidiu, segundo as perspectivas 
financeiras para o período 1994-
1999, destinar 168.000 millóns de 
ecus aos Fondos Estruturais e de 
Cohesión. Con isto, duplicáronse 
os recursos anuais e, por primeira 
vez, a suma total equivalía a un ter-
zo do orzamento de toda a Unión 
Europea.

As regulacións da nova Política de 
Cohesión foron adoptadas polo 
Consello o día 20 de xullo de 1993, 
nelas incluíanse xa o Instrumento 
Financeiro de Orientación da Pes-
ca e o Fondo de Cohesión. A nova 
normativa aprobada confirmou os 
principios fundamentais da política 
–concentración, programación, adi-
cionalidade e cooperación– e man-
tivo os cinco obxectivos existentes. 
Algunhas disposicións víronse re-
forzadas, como a participación das 
institucións da Unión Europea, en 
particular, do Parlamento Europeo, 
e as normas de asociación, de ava-
liación e de publicidade dos Fondos 
Europeos. 

Por último, tras a adhesión de 
Austria, Finlandia e Suecia, o 1 de 
xaneiro de 1995, estableceuse un 
novo regulamento que modificou 
o sexto obxectivo definido a favor 
das rexións de poboación extrema-
damente baixa, como Finlandia e 
Suecia, e unha asignación financei-
ra para os tres novos Estados mem-
bros.

O RETO DA 
AMPLIACIÓN AO LESTE
2000-2006

O período 2000-2006 iniciouse con 
dúas inquietudes xa formuladas a 
metade dos noventa pola “Axenda 
2000”: a tendencia á simplificación 
do deseño da Política de Cohesión 
e os procedementos previos á am-
pliación dos Estados membros que 
ingresarían en maio de 2004. 

Esta apertura histórica trouxo un 
aumento demográfico do 20% para 
a Unión Europea, que non foi da 
man dun aumento do PIB (tan só 
sumou un cinco por cento ao total 
comunitario). Como consecuencia 
disto, aumentáronse as disparida-
des sociais e económicas. O PIB 
medio per cápita nestes novos paí-

son as que reciben asistencia no 
marco do denominado Obxectivo 
de Converxencia. 

Definitivamente, as disparidades 
económicas e sociais profundáron-
se de maneira significativa coas re-
centes ampliacións. En termos de 
ingreso per cápita, Luxemburgo é 
agora sete veces máis rica que Ro-
manía. A nivel rexional, a diferenza 
é aínda maior: a rexión máis rica é 
Inner London cun 290% de renda 
comparada coa UE-27, mentres 
que a rexión máis pobre é Nord-Est, 
en Romanía cun 23% da media da 
Unión Europea. 

O Consello Europeo acordou en 
decembro de 2005 o orzamento 
asignado aos Fondos Estruturais e 
de Cohesión para o período 2007-
2013, que ascendía aos 347.000 
millóns de euros, dos cales se des-
tinou o 81,5 por cento a gastos de 
converxencia para as rexións.

2000, fixou o enfoque da Política de 
Cohesión no crecemento económi-
co e social, na xeración de emprego 
e no apoio á innovación. Comezaba 
daquela un novo paradigma para a 
Política de Cohesión.

UNHA APOSTA 
POLA INNOVACIÓN
2007-2013

O período de programación actual 
2007-2013 da Política de Cohesión 
caracterízase pola concentración 
progresiva de recursos para os 
Estados membros máis desfavo-
recidos. Coa inclusión de todas as 
rexións instáurase un cambio nas 
prioridades establecidas para im-
pulsar o crecemento, o emprego e 
a innovación.

Na Unión Europea dos 27 Estados 
membros, un de cada tres cidadáns 
–170 millóns de persoas en total– 
viven nas rexións máis pobres, que 

ses membros non superaba o es-
tándar da UE-15, e só o 56% da súa 
poboación estaba en activo, fronte 
ao 64% na UE-15.

O novo territorio comunitario, am-
pliado por estes novos Estados 
membros, caeu case na súa totali-
dade no obxectivo 1 –aqueles que 
recibían o máis alto nivel de apoio 
posible dos Fondos Estruturais e de 
Cohesión–. No entanto, o traballo 
comezou antes da ampliación, coa 
formulación dos instrumentos de 
preadhesión dispoñibles para axu-
dar aos, por aquela altura, “países 
candidatos” a prepararse para a 
Política de Cohesión. Por mor dun-
ha decisión adoptada polo Conse-
llo Europeo de Berlín de marzo de 
1999, o orzamento 2000-2006 da 
Política de Cohesión ascendeu a 
213.000 millóns de euros. 

A Estratexia de Lisboa, aprobada 
polo Consello Europeo en marzo de 

A RUTA CARA Á COHESIÓN

UNHA POLÍTICA DE COHESIÓN 

CENTRADA NO RENDEMENTO

AURORA PATIÑO DOVAL
Xefa de Servizo de Metodoloxía e Seguimento 
da Dirección Xeral de Planificación e Fondos da Xunta de Galicia

Ao longo de 2011 desenvolvéronse 
no seo da Unidade de Avaliación 
da DG Regio da Comisión Europea, 
unha serie de xuntanzas de grupos 
de traballo da Rede de Avaliación. 
Nelas participaron os estados mem-
bros co obxectivo de elaborar o cor-
po normativo ou regulamento xeral 
de disposicións para os fondos in-
cluídos no Marco Estratéxico Común 
da política de Cohesión para o perío-
do de programación 2014-2020, no 
que respecta á avaliación e ao segui-
mento. Nestas reunións presentáron-
se varios documentos coas achegas 
dun grupo de expertos, encabezado 
por Philip McCann e Fabrizio Barca, 
asesores de Johannes Hahn, Comi-
sario de Política Rexional, sobre un 
novo enfoque no que un dos elemen-
tos importantes da programación 
serían os indicadores de resultado. 

Para probar este novo enfoque, a 
Comisión fíxolles unha invitación aos 
estados membros e ás rexións para 
participar como voluntarios nun 
proxecto piloto para testalo. A invita-
ción foi aceptada polo Servizo de Me-
todoloxía e Seguimento da Subdirec-
ción Xeral de Planificación da Xunta 
de Galicia como único representante 
español. Esta experiencia tamén foi 
compartida por outras rexións de 
Austria, Italia, Países Baixos, Polo-
nia, Suecia, Bélxica, Hungría, Ale-
maña e España. O ensaio consistiu 
na simulación, partindo dos actuais 
eixes dos Programas Operativos do 
Feder 2007-2013, dun enfoque aos 

resultados, modificando a secuencia 
lóxica da programación, baseándo-
se nun proceso de reflexión sobre a 
identificación dos obxectivos que hai 
que lograr e a determinación dos in-
dicadores de resultados máis apro-
piados para medir o cumprimento 
dos devanditos logros. En outubro 
de 2011, cando a primeira propos-
ta de Regulamento de fondos para 
2014-2020 xa estaba publicada, tivo 
lugar a xuntanza na que se presen-
taron os traballos e se debateron as 
diferentes propostas.

En que consiste a programación co 
enfoque cara aos resultados? 
A principal atención da Política de 
Cohesión da UE situarase en rela-
ción cos obxectivos principais da 
Estratexia Europa 2020, que son 
lograr un “crecemento intelixente, 
sustentable e integrador”. Transmite 
a idea dun cambio de mentalidade, 
dunha programación e planificación 
das intervencións de Política de Co-
hesión excesivamente centrado na 
absorción do financiamento, respon-
dendo á cuestión de canto se exe-
cuta do orzamento comunitario, a 
facer fincapé na determinación duns 
obxectivos claros, tendo en conta 
así mesmo que a concentración de 
recursos nun número limitado de in-
tervencións axuda á claridade e mais 
á comprensión dos resultados. 

Estriba nun deseño da programación 
baseada nunha diferente secuencia 
lóxica, que se inicia coas preguntas 

clave: Que se quere cambiar? Para 
quen? Cales son os efectos desexa-
dos (resultados) coa intervención 
comunitaria?

Un elemento fundamental do pro-
ceso de programación aquí descrito 
baséase na discusión política e na 
posta en común cos participantes, 
xestores das actividades, interlocuto-
res sociais e económicos. A elección 
de resultados debería ser o resultado 
dun proceso deliberativo, sobre que 
aspectos son de maior prioridade, 
para seren comparados e debatidos, 
para que unha vez elixidos, se poi-
dan medir cos indicadores de resul-
tados. Trátase de coñecer a través 
do uso de indicadores apropiados se 
os cambios esperados se alcanzan, 
centrándose, máis que nos recursos 
financeiros ou nas accións e proxec-
tos, nos logros e efectos desexados, 
isto é, nos fins e finalidades máis 
que nos medios ou instrumentos.

Que son os indicadores 
de resultados? 
Son variables que proporcionan 
información sobre determinados 
aspectos dos cambios e efectos es-
perados e que son medibles. Repre-
sentan unha dimensión específica 
do benestar e do progreso da xente 
(na súa capacidade de traballado-
res, empresarios, consumidores, 
membros dunha familia ou comuni-
dades,….) que motiva a acción políti-
ca, é dicir, o que se espera que sexa 
modificado polas intervencións. 

Unha vez elixido un resultado, de-
bería ser representado por unhas 
medidas apropiadas e isto faise se-
leccionando un ou máis indicadores 
de resultado apropiados. Unha de-
finición precisa dos indicadores de 
resultado facilitará a comprensión 
do problema, do que se vai cambiar 
e a necesidade das intervencións, e 
permitirá avaliar se os obxectivos se 
alcanzaron. 

Ademais, logo de seleccionar os 
indicadores de resultados, debe-
ríanse, tamén, establecer dous va-
lores: determinar un valor de base, 
de referencia, que son os valores 
ao inicio do programa, anteriores á 
intervención, e o valor previsto ou 
a definición da tendencia esperada, 
que son os valores dos indicadores 
que reflicten os obxectivos que hai 
que alcanzar. O obxectivo reflectirá a 
teoría de cambio desenvolvida polos 
responsables das políticas.

Características dos indicadores de 
resultados
Os indicadores de resultados deben 
cumprir uns principios metodolóxi-
cos incluídos no marco xa desenvol-
vido na Unión Europea, segundo o 
cal, seguindo o esquema anticipado 
polo Quinto Informe de Cohesión, 
os devanditos indicadores de resul-
tados seleccionados polos Países 
Membros deberían ser:
 
- Razoables: capturando a esencia 
dun resultado segundo un argumen-
to razoable sobre que características 
poden representar ou non.

- Normativos: ter unha interpretación 
normativa clara e aceptada, é dicir, 
debe haber acordo en que un move-
mento nunha dirección concreta ou 

OPINIÓN

dentro dunha marxe de flutuación é un 
resultado favorable ou desfavorable.

- Robustos: fiables, estatística e ana-
liticamente válidos, e, na medida do 
posible, con normas e metodoloxías 
internacionalmente recoñecidas.

- Que respondan á acción política: 
relacionados o máis directamente 
posible e potencialmente afectados 
pola acción política para cuxa avalia-
ción se usan.

- Factibles: construídos, na medida 
do posible, sobre datos correspon-
dentes dispoñibles sen impoñer 
unha carga excesiva nin para países 
membros, nin para empresas ou ci-
dadáns. 

- Discutibles: que poidan estar dis-
poñibles e accesibles a un público 
amplo rápida e abertamente, con 
espazo para o debate público e para 
a súa propia revisión cando sexa ne-
cesario e motivado.

O uso sistemático e rigoroso de in-
dicadores de resultados ben defini-
dos é unha poderosa ferramenta de 
xestión para aumentar a eficacia das 
políticas.

Vantaxes do novo enfoque
O cambio de orientación das accións 
e recursos financeiros cara aos seus 
resultados polo que respecta ao be-
nestar das persoas e ao progreso 
a través de indicadores apropiados 
pode contribuír á eficacia da política 
e a plasmar a orde do día para as 
decisións orzamentarias:

- Distinguindo os efectos da exe-
cución e expresando os obxectivos 
nos documentos de programación 

e no nivel do proxecto, en termos 
de cambios en resultados medidos 
polos indicadores elixidos polos paí-
ses membros e valorados, sempre 
que sexa posible, con referencia aos 
obxectivos explícitos.

- Asegurar a calidade dos indicado-
res de resultados a través da adhe-
sión de principios metodolóxicos 
claros que necesiten ser cumpridos 
por eses indicadores;

- Garantir atransparencia para que 
os países membros informen sobre 
o progreso dos indicadores de resul-
tado.

- Planear de cara ao futuro a valora-
ción do impacto da estratexia que se 
quere alcanzar e facilitar a avaliación 
do impacto da política de Cohesión.

PAUL-HENRI SPAAK

OS COMBATES SEN REMATAR 

DUN ESTADISTA BELGA

países que anos despois haberían 
de dar lugar ao Benelux, xerme da 
Unión Europea.

A cabalo entre a política nacional 
belga e a alta esfera internacio-
nal, a súa actividade foi frenética 
nos anos 50, estando en todas as 
frontes xurdidas naquela época 
convulsa. En 1954 volvería de novo 
a ocupar o cargo de ministro de 
Asuntos Exteriores do seu país. En 
Europa daquela, como recoñecería 
o propio Spaak, “naquel tempo, 
verdadeiramente se lles tiña medo 
aos rusos”. Foi aquel temor o que 
contribuiría en gran medida a sen-
tar as bases do proxecto europeo 
que xerou inicialmente na Europa 
atlántica. Spaak desempeñou un 
papel esencial que cristalizou na 
Conferencia de Messina, en 1955, 
da que habería de saír a xeración, a 
través do coñecido como “Informe 
Spaak”, do Mercado Común e mais 
do Euratom, cuxos tratados se asi-
narían en Roma o 25 de marzo de 
1957. 

Aquel mesmo ano Spaak foi cha-
mado novamente a un posto de re-
levancia como era o de Secretario 
Xeral da OTAN, no que desempeñou 
o seu labor ata 1961, data na que 
presenta a súa dimisión e regresa á 
política no seu país. A súa loita pola 
unificación política e económica no 
continente propiciou que fose co-
ñecido como Míster Europa e que 
os recoñecementos se sucedesen á 
súa morte en 1972. Para daquela 
unha pléiade de novos estadistas 
xa asumiran o labor de profundar 
na obra que contribuíra a iniciar. “É 
fermoso unirse para obter a vitoria; 
pero habería de ser moito máis fer-
moso, máis eficaz e menos custo-
so, unirse para construír un mundo 
mellor”, deixou escrito.

Spaak, fillo de Marie Janson, a pri-
meira senadora de Bélxica, fora 
nomeado deputado socialista no 
parlamento belga en 1932. Tres 
anos máis tarde ocuparía o mi-
nisterio de Transportes, Correos, 
Telégrafos e Teléfonos, para pasar 
en 1936 a se facer cargo, por vez 
primeira, do ministerio de Asuntos 
Exteriores con apenas 37 anos de 
idade. Posteriormente, entre 1938 
e 1939, ocupou o posto de Primei-
ro Ministro. 

Durante a guerra, e desde Inglate-
rra, as súas actividades consisti-
ron en alentar as relacións e mais 
a unión aduaneira (1944) entre os 

“Na vida política, tan dura polo 
xeral, reconfortan eses momentos 
en que un se sente en comuñón de 
pensamento con homes dos que a 
primeira vista semellan separarnos 
moitas cousas, pero aos que se es-
tima por achegarnos a eles un gran-
de ideal”, escribiu Paul-Henri Spaak 
en “combates sen rematar”, a súa 
memoria dunha vida entregada ao 
entendemento publicada en 1969, 
apenas tres anos antes da súa mor-
te. Belga, exiliado a Londres logo 
de pasar por Barcelona e fuxir do 
control franquista cara a Portugal 
durante a Segunda Gran Guerra, 
entendeu que tras a contenda che-
gaba o tempo da cooperación.

PAIS E NAIS DE EUROPA

PRESIDIU A CONFERENCIA DE 

MESSINA NA QUE SE XEROU 

O MERCADO COMÚN E DERI-

VOU EN SECRETARIO XERAL 

DA OTAN, FILLO DA PRIMEI-

RA SENADORA DO SEU PAÍS, 

PAUL-HENRI SPAAK CONSA-

GROU BOA PARTE DA SÚA 

VIDA A TENDER PONTES EN 

EUROPA OCCIDENTAL E SEN-

TAR AS BASES PARA QUE NON 

HOUBESE NOVAS CONTENDAS 

BÉLICAS

